
1.0 ᐱᒋᐊᕐᓂᖓ 
ᓄᓇᕗᒻᒥᑦ ᑐᖁᖓᔪᓕᕆᔨᒃᑯᑦ ᐱᔨᑦᑎᕋᕐᑎᖏᑦ ᐃᒻᒥᒃᑯᑦ ᑎᑎᕋᕐᕕᓖᑦ ᐊᑖᓃᑦᑐᑦ ᐱᓕᕆᐊᖏᓐᓂ ᓄᓇᕗᑦ 

ᒐᕙᒪᖓᑦᑕ ᒪᓕᒐᓕᕆᔨᒃᑯᓐᓂ ᐊᒻᒪᓗ ᑮᓇᐅᔭᖅᑐᕈᑎᒃᓴᖏᑦ ᐊᒻᒪᓗ ᐊᐅᓚᑦᑐᑦ ᒪᓕᒃᖢᑎᒃ ᑐᖁᔪᓕᕆᔨᓄᑦ 
ᐱᖁᔭᖓᓂ CSNu c C-180 ᓄᓇᕗᒻᒥᑦ. ᑮᓇᐅᔭᓄᑦ ᓇᓗᓇᐃᔭᖅᓯᒪᔪᑦ ᐊᑐᐃᓐᓇᐅᔪᑦ ᒐᕙᒪᒃᑯᑦ 

ᐅᓂᒃᑳᓕᐊᑎᒍᑦ ᑎᑎᖅᑲᒃᑯᑦ.  ᑐᖁᖓᔪᓕᕆᔨᐅᑉ ᑎᑎᕋᕐᕕᖓ ᐃᖃᓗᖕᓃᑉᐳᖅ ᑲᒪᒋᔭᖃᕐᖢᑎᒡᓗ ᑕᒪᐃᓐᓂᒃ 

ᑐᖁᔪᓂᑦ ᖃᐅᔨᓴᖅᑕᐅᕙᒃᑐᓂᑦ ᓄᓇᕗᒻᒥᑦ.  ᑎᓯᐱᕆ 31, 2025-ᖑᑎᓪᓗᒍ ᖁᓕᐅᓚᐅᖅᐳᑦ 

“ᐊᑭᓕᒐᒃᓴᖃᖅᖢᑎᒃ−ᐱᔨᑦᑎᕋᖅᑕᐅᔪᑦ” ᑐᖁᖓᔪᓕᕆᔨᑦ ᓄᓇᕗᒻᒥᑦ ᑐᖁᖓᔪᓕᕆᔨᒧᑦ ᐱᔨᑦᑎᕋᖅᑕᐅᓲᑦ 

ᓄᓇᓕᖏᓐᓂᑦ. ᐅᑯᐊ ᓄᓇᓕᖕᓂ ᑐᖁᖓᔪᓕᕆᔨᑦ ᑎᒃᑯᐊᕐᑕᐅᖃᑦᑕᖅᐳᑦ ᐃᓚᖓᓂ 3(1) ᐊᑖᓂ 

ᑐᖁᖓᔪᓕᕆᔨᑦ ᐱᖁᔭᖓᓂ ᐊᑭᓕᖅᑕᐅᕙᒃᖢᓂᓗ ᐊᑕᐅᓯᖅ §7 (1) ᑐᖁᖓᔪᓕᕆᔨᐅᑉ ᐱᖁᔭᖓᓂ ᐊᒻᒪᓗ 

ᐊᑭᓕᖅᑕᐅᓂᕐᒧᑦ ᐃᑲᔫᓯᐊᓄᓪᓗ ᒪᓕᒃᑕᐅᔭᕆᐊᓖᑦ.  

ᓄᓇᕗᒻᒥᑦ, ᑐᖁᑳᓪᓚᒃᑐᑦ ᓂᕆᐅᒋᔭᐅᓇᑎᒡᓗ ᑐᖁᔪᑦ ᐅᓂᒃᑲᐅᓯᐅᔭᕆᐊᖃᖅᐳᑦ ᑐᖁᖓᔪᓕᕆᔨᒧᑦ.  

ᑐᖁᖓᔪᓕᕆᔨᐅᑉ ᐱᖁᔭᖓᓂ ᐅᖃᖅᓯᒪᕗᖅ ᑭᓇᑐᐃᓐᓇᖅ ᖃᐅᔨᒃᑲᐃᔭᕆᐊᖃᖅᐳᖅ ᑐᖁᖓᔪᓕᕆᔨᒥᒃ 

ᐸᓖᓯᒥᒡᓘᓐᓃᑦ ᖃᓄᑐᐃᓐᓇᖅ ᑐᖁᔪᖃᖅᐸᑦ ᓇᓗᓇᐃᖅᓯᒪᔪᓂᒃ §8-ᒥ, ᑐᖁᖓᔪᓕᕆᔨ ᑲᔪᓯᔪᓐᓇᕐᓂᐊᕐᒪᑦ 

ᖃᐅᔨᓴᕆᐊᓕᖕᒥᒃ. ᑐᖁᖓᔪᓕᕆᔨᑦ ᑲᒪᒋᔭᒃᓴᖃᖅᐳᑦ ᖃᐅᔨᓴᖅᐸᒡᓗᑎᒃ ᑐᖁᔪᓕᒫᓂᒃ ᐅᖃᐅᓯᐅᔪᓂᒃ 

ᖃᐅᔨᓇᓱᒃᖢᑎᒃ ᓯᕗᓪᓕᕐᒥ ᐅᖃᐅᓯᐅᔭᕆᐊᖃᕐᒪᖔᑦ ᑐᖁᔪᖅ ᑲᔪᓯᓗᓂᓗ ᖃᐅᔨᓇᓱᒃᓗᑎᒃ ᑭᓱᒧᑦ ᑐᖁᓚᐅᕐᒪᖔᑦ 

ᐊᒻᒪ ᖃᓄᐃᔾᔪᑕᐅᓚᐅᕐᒪᖔᑦ ᐃᓅᔪᓐᓃᖅᑑᑉ (§9).  ᑖᓐᓇ ᐱᖁᔭᖅ ᐊᑐᖅᐳᖅ ᐃᓅᔪᓐᓃᖅᑐᓕᒫᓄᑦ ᓄᓇᕗᒻᒥ 

ᑕᐃᒪᐃᔾᔪᑎᖃᖅᑐᓄᓪᓘᓐᓃᑦ ᖃᓄᐃᓕᐅᖅᑐᖃᖅᑎᓪᓗᒍ ᓄᓇᕗᒻᒥ (§8).  

ᑐᖁᖓᔪᓕᕆᔨᐅᑉ ᐱᔨᑦᑎᕋᖅᑎᖏᑦ ᐃᑲᔪᖅᓱᖅᑕᐅᔪᑦ ᐱᓇᔪᒃᑕᖏᓐᓄᑦ ᐸᓖᓯᒃᑯᓐᓄᑦ, ᐱᓕᕆᖃᑎᖃᖅᐸᒃᖢᑎᒡᓗ 

ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓᑕ ᑎᑎᕋᕐᕕᖓᓂ, ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᓂᒃ, ᐃᖏᕐᕋᔪᓕᕆᔨᒃᑯᑦ ᐊᑦᑕᕐᓇᖅᑕᐃᓕᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ, ᐊᓯᖏᓐᓂᒡᓗ ᑐᑦᑕᕐᕕᖕᓂ 

ᐃᑲᔪᖅᓱᐃᑐᐃᓐᓇᕆᐊᓕᖕᓂᒃ ᐅᕝᕙᓘᓐᓃᑦ ᐃᓱᒪᒋᔭᖃᑦᑎᐊᖅᑐᓂᒃ. 

1.1 ᑐᖁᖓᔪᓕᕆᔨᐅᑉ ᐱᔨᑦᑎᕋᐅᑎᖏᑦ ᖃᓄᐃᓕᐅᖅᑕᐅᕙᓚᐅᕐᓂᖏᑦ 
ᑐᖁᖓᔪᓕᕆᔨᐅᑉ ᑎᑎᕋᕐᕕᖓ, ᐅᕝᕙᓘᓐᓃᑦ ᑯᐃᓐ ᑭᒡᒐᖅᑐᖅᑎᖓ, ᐱᒋᐊᓚᐅᖅᓯᒪᕗᖅ ᑯᐃᓐ ᓄᓇᖓᓂ ᓄᐊᒪᓐ 

ᑎᑭᑕᐅᓚᐅᖅᑎᓪᓗᒍ 1066-ᒥ, ᐊᑐᓕᖅᑕᐅᓯᒪᓪᓗᓂᓗ ᐊᒥᓱᓂ ᓄᓇᓕᒡᔪᐊᓂ ᒪᓕᒐᓕᕆᔾᔪᓯᖏᑦ 

ᖃᖓᑐᐃᓐᓇᒃᑯᑦ ᖃᓪᓗᓈᑐᑦ ᐅᕝᕙᓘᓐᓃᑦ ᑯᐃᓐ ᓄᓇᖓᓂ ᒪᓕᒐᖏᓐᓂᒃ. ᐊᑎᖓ ᑎᑎᕋᕐᕕᐅᑉ 

ᐊᔾᔨᒌᙱᑦᑑᑕᐅᕗᖅ "ᑯᐃᓐ ᑭᒡᒐᖅᑐᖅᑎᖓ" ᑕᐃᔅᓱᒪᓂ ᑭᖕ ᔮᓐ−ᖑᑎᓪᓗᒍ "ᑯᐃᓐ ᑭᒡᒐᖅᑐᖅᑎᖓ" 

ᐊᑐᖅᑕᐅᕙᒃᖢᓂ ᓯᑳᑦᓚᓐᒥ. 

ᐃᓚᖓᑦ ᐱᓕᕆᐊᒃᓴᕆᓕᓵᖅᑕᖓ ᑎᑎᕋᕐᕕᐅᑉ ᖃᐅᔨᓇᓱᒃᐸᒃᖢᓂ ᑐᖁᔪᖃᑳᓪᓚᒃᑐᓂᒃ ᓂᕆᐅᓇᙱᑦᑐᓂᒡᓗ. 

ᐱᔭᒃᓴᕆᕚ ᑯᐃᓐ ᑭᒡᒐᖅᑐᖅᑎᖓ ᓇᓗᓇᐃᖅᓯᓗᓂ ᓱᓕᔪᓂᒃ ᐊᒃᑐᐊᓂᓕᖕᓂᒃ ᐃᓅᔪᓐᓃᖅᑐᒧᑦ.  

ᐱᑐᐃᓐᓇᐅᙱᑦᑐᒥᒃ ᐱᓕᕆᔾᔪᓯᖅᑕᖃᓚᐅᖅᐳᖅ ᓂᕆᐅᓇᙱᑦᑐᒃᑯᑦ ᐃᓅᔪᓐᓃᖅᑐᖃᕌᖓᑦ, ᒪᓕᒐᕐᓂᒃ 

ᒪᓕᙱᑐᐊᕌᖓᒥᒃ ᐊᑭᓖᑎᑕᐅᕐᔪᐊᖅᐸᒃᖢᑎᒃ.  

ᑖᓐᓇ ᐱᓕᕆᐊᓪᓗᐊᑕᖓ ᑐᖁᖓᔪᓕᕆᔨᐅᑉ ᐋᖅᑭᒋᐊᖅᑕᐅᓯᒪᕗᖅ ᐊᕐᕌᒍᒐᓴᖕᓄᑦ ᒫᓐᓇᓗ ᐱᑕᖃᖅᖢᓂ 

ᒪᓕᒐᑐᖃᐅᙱᑦᑐᓂ ᐱᔪᓐᓇᕐᓂᖃᕐᕕᐅᔪᓂ. ᒪᕐᕉᖕᓂᒃ ᑐᖁᔪᓂᒃ ᖃᐅᔨᓴᕈᓯᖅᑕᖃᖅᐳᖅ ᑲᓇᑕᒥ: ᑐᖁᖓᔪᓕᕆᔨ 

ᐊᒻᒪ ᐋᓐᓂᐊᕕᖕᒥ ᖃᐅᔨᓴᖅᑎ. ᑐᖁᖓᔪᓕᕆᔨᐅᑉ ᐱᓕᕆᔾᔪᓯᖓ ᑎᓴᒪᓂᒃ ᐱᓕᕆᐊᒃᓴᓪᓗᐊᑕᖃᖅᐳᖅ: 

ᖃᐅᔨᓴᕐᓂᖅ, ᐊᐅᓚᑦᑎᓂᖅ, ᐃᖅᑲᖅᑐᐃᕕᓕᕆᓂᖅ, ᐊᒻᒪ ᓄᖅᑲᖅᑎᑦᑎᓇᓱᖕᓂᖅ.  ᐋᓐᓂᐊᖅᑐᓕᕆᔩᑦ 

ᖃᐅᔨᓴᖅᑎᖏᑕ ᐱᓕᕆᔾᔪᓯᖏᑦ ᐅᑯᐊᖑᕗᑦ ᐋᓐᓂᐊᖅᑐᓕᕆᔩᑦ ᐊᒻᒪ ᐊᒡᓚᕝᕕᓕᕆᔾᔪᑎᑦ ᖃᓄᐃᑦᑑᓂᖏᑦ.  

ᑐᖁᖓᔪᓕᕆᔨ ᐊᒻᒪ ᐋᓐᓂᐊᖅᑐᓕᕆᔨᑦ ᖃᐅᔨᓴᖅᑎᖏᑦ ᑕᒪᕐᒥᒃ ᑲᑎᖅᓱᐃᕙᒃᐳᑦ ᐋᓐᓂᐊᕕᖕᒥ ᐊᓯᖏᓐᓂᒡᓗ 

ᖃᐅᔨᔾᔪᑕᐅᔪᓐᓇᖅᑐᓂᒃ ᖃᐅᔨᒪᓕᕈᒪᓂᕐᒧᑦ ᐋᓐᓂᐊᖅᑐᒧᑦ ᐱᔾᔪᑕᐅᔪᒥᒃ ᖃᓄᕐᓗ ᐃᓅᔪᓐᓃᓚᐅᕐᒪᖔᑦ.  

ᑐᖁᖓᔪᓕᕆᔨ ᖃᐅᔨᓴᖅᐸᒃᐳᖅ ᖃᐅᔨᓴᕈᑕᐅᓯᒪᔪᓂᒃ, ᐃᖅᑲᖅᑐᐃᕕᒃᑯᑦ ᐃᓱᒪᓕᐅᕆᓕᖅᐸᒃᖢᓂ ᐃᓅᔪᓐᓃᖅᑑᑉ 

ᒥᒃᓵᓄᑦ, ᖃᓄᐃᓕᐅᖁᔨᕙᒃᖢᓂᓗ ᑕᐃᒪᐃᑦᑐᖃᒃᑲᓐᓂᖁᓇᒍ ᐃᓅᔪᓐᓃᖅᑐᖃᒃᑲᓐᓂᖁᓇᒍ ᓯᕗᓂᒃᓴᒥ, ᓯᕗᓪᓕᕐᒥ 

ᐅᓂᒃᑳᓕᐊᒥᒍᑦ, ᐅᕝᕙᓘᓐᓃᑦ ᐊᑐᕐᓗᓂ ᑐᖁᖓᔪᓕᕆᔨᒥᒃ. 

1.2 ᐱᓕᕆᐊᒃᓴᕆᑎᑕᐅᔪᑦ 
ᓄᓇᕗᒻᒥ ᑐᖁᖓᔪᓕᕆᔨᓄᑦ ᐱᔨᑦᑎᕋᖅᑏᑦ ᐃᓛᒃᑰᖓᕗᑦ, ᑭᒃᑯᑐᐃᓐᓇᕐᓄᑦ ᓵᑕᐅᔪᓐᓇᖅᖢᑎᒃ ᑐᑦᑕᕐᕕᐅᓪᓗᑎᒃ 

ᖃᐅᔨᓴᖅᐸᒃᖢᑎᒃ ᑐᖁᔪᓂᒃ.  ᑐᖁᖓᔪᓕᕆᔨᑦ ᑎᓕᔭᐅᓯᒪᕗᑦ ᒪᓕᒐᑎᒍᑦ ᕿᒥᕐᕈᖁᔭᐅᓪᓗᑎᒃ 

ᐅᖃᐅᓯᐅᔪᓐᓇᖅᑐᓕᒫᓂᒃ ᑐᖁᔪᓂᒃ ᖃᐅᔨᓴᖅᐸᒃᖢᑎᒡᓗ ᐱᔭᕆᐊᖃᕌᖓᒥᒃ ᐱᔨᑦᑎᕋᕐᓗᑎᒃ ᑭᒃᑯᑐᐃᓐᓇᑦ 

ᐱᔪᒪᔭᖏᓐᓂᒃ. ᑐᖁᖓᔪᓕᕆᔨᑦ ᐱᔨᑦᑎᕋᖅᑎᖏᑦ ᖃᓄᑐᐃᓐᓇᖅ ᐱᔪᒪᓂᖃᙱᓚᑦ ᑐᖁᔪᖃᖅᑎᓪᓗᒍ 

ᖃᐅᔨᓴᖅᑐᖃᖅᑎᓪᓗᒍ. 

1.3 ᑐᖁᖓᔪᓕᕆᔨᑦ ᓄᓇᕗᒻᒥ 
ᑐᖁᖓᔪᓕᕆᔨᒻᒪᕆᐅᑉ ᑎᑎᕋᕐᕕᖓ ᒪᓕᒐᖅᑎᒍᑦ ᐱᔪᓐᓇᐅᑎᖃᖅᐳᖅ ᐊᑐᓕᖁᔨᔪᓐᓇᖅᖢᓂ 

ᑎᒃᑯᐊᖅᑕᐅᖁᔨᓂᕐᒥᒃ ᐲᖅᓯᓂᕐᒥᒡᓗ ᑐᖁᖓᔪᓕᕆᔨᓕᒫᓂᒃ. ᐱᔪᒥᓇᖅᑐᖅ ᐊᑐᓂ ᓄᓇᓖᑦ ᓄᓇᓕᖕᒥᑦ 

ᑐᖁᖓᔪᓕᕆᔨᖃᕐᓗᑎᒃ; ᑕᐃᒪᐃᒻᒪᑦ, ᐃᖅᑲᓇᐃᔭᖅᑎᑖᕐᓂᖅ ᓄᓇᓕᖕᒥᑦ ᑐᖁᖓᔪᓕᕆᔨᐅᑉ ᑎᑎᕋᕐᕕᐊᓂᑦ. 

ᐃᖅᑲᓇᐃᔮᖅᑖᕋᓱᐊᖅᑐᑦ ᐱᔭᕇᖅᓯᒋᐊᓖᑦ ᑐᒃᓯᕋᐅᑎᒥᑦ ᑕᑕᑎᕆᐊᓕᖕᒥᑦ ᓇᓗᓇᐃᖅᓯᔪᒥᑦ ᐱᒻᒪᕆᐅᔪᒥᑦ 

ᐊᔪᙱᑦᑕᕆᐊᓕᖕᒥᑦ ᐃᓕᓐᓂᐊᕆᐊᓕᖕᒥᓪᓘᓐᓃᑦ ᐃᑲᔪᕋᔭᖅᑐᓂᑦ ᑐᖁᖓᔪᓕᕆᔨᐅᑉ ᐱᓕᕆᐊᒃᓴᖓᓂ. 

ᑎᑎᖅᑲᖅ ᐊᑐᓕᖁᔨᔾᔪᑎ ᑎᒃᑯᐊᖅᑕᐅᓂᕐᒧᑦ ᑐᖁᖓᔪᓕᕆᔨᒻᒪᕆᖕᒧᑦ ᓇᒃᓯᐅᔾᔭᐅᓲᖅ ᒥᓂᔅᑕᒧᑦ 

ᒪᓕᒐᓕᕆᔨᒃᑯᓐᓄᑦ. ᑐᖁᖓᔪᓕᕆᔨᑦ ᑎᒃᑯᐊᖅᑕᐅᓲᑦ ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓄᑦ ᐊᕐᕌᒍᓄᑦ ᐱᖓᓱᓄᑦ (§ 

3(1)). 

ᑎᓯᐱᕆ 31, 2025−ᒥ, ᓄᓇᕗᒻᒥ ᑐᖁᖓᔪᓕᕆᔨᑦ ᐱᔨᑦᑎᕋᖅᑎᖏᑦ ᖁᓕᓂᒃ ᓄᓇᓕᖕᓂ 

ᑐᖁᖓᔪᓕᕆᔨᖃᓚᐅᖅᐳᑦ ᓄᓇᕘᓕᒫᒥ; ᐱᖓᓱᑦ ᐃᓅᓪᓗᑎᒃ. ᖄᒃᑲᓐᓂᐊᒍᑦ ᑐᖁᖓᔪᓕᕆᔨᒻᒪᕆᒃ ᐊᒻᒪ 

ᑐᖁᖓᔪᓕᕆᔨᒻᒪᕆᐅᑉ ᑐᒡᓕᐊ ᐅᓪᓗᓕᒫᒧᑦ ᐃᖅᑲᓇᐃᔭᖅᑎᒋᔭᐅᓪᓗᑎᒃ ᓄᓇᕗᒻᒥ ᑐᖁᖓᔪᓕᕆᔨᑦ 

ᐱᔨᑦᑎᕋᖅᑎᖏᓐᓄᑦ.  

1.4 ᑐᖁᖓᔪᓕᕆᔩᑦ ᖃᐅᔨᓴᕐᓂᖏᑦ 
ᑐᖁᖓᔪᓕᕆᔨᐅᑉ ᐱᓕᕆᐊᒃᓴᖓ ᖃᐅᔨᓴᖅᐸᒡᓗᓂ ᐅᖃᐅᓯᐅᔭᕆᐊᓕᖕᓂᒃ ᑐᖁᔪᓂᒃ ᖃᐅᔨᓇᓱᒡᓗᓂ ᑭᓇ 

ᑐᖁᓚᐅᕐᒪᖔᑦ; ᖃᖓ ᑐᖁᓚᐅᕐᒪᖔᑦ; ᓇᓂ ᑐᖁᓚᐅᕐᒪᖔᑦ; ᑭᓱᒧᑦ ᑐᖁᓚᐅᕐᒪᖔᑦ; ᖃᓄᕐᓗ ᑐᖁᓚᐅᕐᒪᖔᑦ. 

ᖃᐅᔨᓴᖅᑎᓪᓗᒋᑦ, ᑐᖁᖓᔪᓕᕆᔨ ᓇᓗᓇᐃᖅᓯᓂᐊᖅᑐᖅ ᖃᓄᐃᓐᓂᐅᓚᐅᖅᑐᓂᑦ ᑐᖁᔾᔪᑕᐅᔪᒥᓪᓗ.  

ᐱᔪᓐᓇᕐᓂᖃᖅᐳᑦ ᐃᓯᕈᓐᓇᖅᖢᑎᒃ ᓇᓕᐊᖕᓄᑐᐃᓐᓇᖅ ᐃᒡᓗᒧᑦ, ᑎᒍᓯᔪᓐᓇᖅᖢᑎᒃ ᖃᐅᔨᔾᔪᑕᐅᔪᓐᓇᖅᑐᓂᒃ, 

ᐊᒻᒪ ᑎᒥᖓᓂᒃ ᑎᒍᓯᔪᓐᓇᖅᖢᑎᒃ ᖃᐅᔨᓴᖅᑎᓪᓗᒋᑦ.  ᐃᓛᓐᓂᒃᑯᑦ, ᑐᖁᖓᔪᓕᕆᔨ ᑎᓕᓯᑐᐃᓐᓇᕆᐊᓕᒃ 

ᑐᖁᖓᔪᖅ ᖃᐅᔨᓴᖅᑕᐅᖁᓗᒍ ᑎᒥᖓ.   

ᑐᖁᖓᔪᓕᕆᔨᐅᑉ ᖃᐅᔨᓴᕐᓂᕆᔭᖓ ᐃᓱᒪᒋᔭᐅᕙᒃᐳᖅ ᐱᐊᓂᒃᓯᒪᓕᕐᓂᖓᓂᒃ ᑭᖑᓪᓕᖅᐹᖅᓯᐅᑎ 

ᑐᖁᖓᔪᓕᕆᔨᐅᑉ ᐅᓂᒃᑲᐅᓯᖓ ᐋᖅᑭᒃᓱᖅᑕᐅᕌᓂᒃᓯᒪᓕᖅᐸᑦ. ᑖᓐᓇ ᐅᓂᒃᑳᖅ ᑭᒃᑯᑐᐃᓐᓇᕐᓄᑦ ᑎᑎᖅᑲᐅᔪᖅ 

ᐱᔭᐅᔪᓐᓇᕐᖢᓂᓗ ᑐᖁᖓᔪᓕᕆᔨᒻᒪᕆᐅᑉ ᑎᑎᕋᕐᕕᐊᓂᑦ ᑎᑎᖅᑲᑎᒍᑦ ᑐᒃᓯᕋᖅᑐᖃᖅᐸᑦ. 

ᑐᖁᖓᔪᓕᕆᔨᐅᑉ ᐅᓂᒃᑳᖓ ᑎᑎᖅᑲᐅᕗᖅ ᓇᓗᓇᐃᖅᓯᓪᓗᓂ ᑐᖁᖓᔪᓕᕆᔨᐅᑉ ᖃᐅᔨᓴᓚᐅᖅᑕᖓᓂᒃ.  

ᓇᓗᓇᐃᖅᓯᔾᔪᑕᐅᕗᖅ ᓱᓕᔪᓂᒃ ᐊᒻᒪ ᖃᓄᐃᓐᓂᐅᓚᐅᖅᑐᓂᒃ ᐃᓅᔪᓐᓃᖅᑐᖃᓚᐅᖅᑎᓪᓗᒍ.  ᐅᓂᒃᑳᓕᐊᖅ 

ᓇᓗᓇᐃᖅᓯᕗᖅ ᐃᓅᔪᓐᓃᖅᑑᑉ ᑭᓇᐅᖕᒪᖔᑦ, ᑭᓱᒧᑦ ᐃᓅᔪᓐᓃᓚᐅᕐᒪᖔᑦ, ᐊᒻᒪ ᐊᑐᓕᖁᔭᓕᐅᖅᓯᒪᓪᓗᓂ 

ᐃᓅᔪᓐᓃᖅᑐᖃᒃᑲᓐᓂᖁᓇᒍ.  ᐅᓂᒃᑳᓕᐊᖅᑕᐅᖃᑦᑕᖅᐳᑦ ᑐᖁᔪᓕᒫᓄᑦ ᖃᐅᔨᓴᖅᑕᐅᔪᓄᑦ, ᑭᓯᐊᓂ 

ᐃᓅᔪᓐᓃᕈᑎᒋᔭᖓᓂ ᖃᐅᔨᓴᖅᑕᐅᖁᔨᒃᐸᑦ.  ᖃᐅᔨᓴᖅᑎᓪᓗᒋᑦ, ᓈᓚᒃᑏᑦ ᐃᓱᒪᓕᐅᕈᑎᒋᔭᖓ ᐃᓇᖐᕗᖅ 

ᑐᖁᖓᔪᓕᕆᔨᐅᑉ ᐅᓂᒃᑳᖓᓂᒃ. 

ᐊᑐᓕᖁᔭᐅᔪᑦ ᑐᓂᔭᐅᕙᒃᐳᑦ ᐱᓕᕆᕝᕕᖕᒧᑦ ᐃᓄᖕᒧᑦ ᑐᑦᑕᕐᕕᒋᔭᐅᔪᒧᓪᓘᓐᓃᑦ ᓂᕆᐅᒃᖢᑎᒃ ᐱᒻᒪᕆᐅᔪᓂᒃ 

ᑐᑭᓯᒋᐊᕈᑎᒃᓴᓂᒃ ᐱᑎᑕᐅᓇᔭᕐᒪᖔᑦ ᐊᔾᔨᑲᓴᖓᓂᒃ ᑐᖁᔪᖃᒃᑲᓐᓂᖁᓇᒍ.  ᑐᖁᖓᔪᓕᕆᔨᐅᑉ ᐅᓂᒃᑳᖓ 

ᐃᓗᓕᖃᖅᑐᖅ ᐊᑐᓕᖁᔭᐅᓯᒪᔪᓂᑦ ᑐᓂᐅᖅᑲᖅᑕᐅᖃᑦᑕᖅᑐᖅ ᐱᔭᕆᐊᖃᕋᐃᒐᒥ, ᑭᐅᔾᔪᑎᖏᓪᓗ 

ᖃᐅᔨᓴᖅᑕᐅᕙᒃᑐᑦ. 

1.5 ᑐᖁᔪᖃᓚᐅᖅᑎᓪᓗᒍ ᖃᐅᔨᓴᕐᓂᖅ ᑐᖁᖓᔪᕐᓗ ᖃᐅᔨᓴᖅᑕᐅᓂᖓ 
ᑐᖁᔪᖃᓚᐅᖅᑎᓪᓗᒍ ᖃᐅᔨᓴᖅᑕᐅᖅᑳᓲᖅ ᑐᖁᖓᔪᓕᕆᔨᒧᑦ, ᐅᕝᕙᓘᓐᓃᑦ ᑐᖁᖓᔪᓕᕆᔨᒧᑦ ᑎᓕᔭᐅᔪᒧᑦ, 

ᑕᐃᑲᓂ ᐅᕝᕙᓘᓐᓃᑦ ᐋᓐᓂᐊᕕᖕᒥ ᐃᓅᔪᓐᓃᖅᑑᑉ ᐊᐅᓪᓚᖅᑎᑕᐅᕝᕕᒋᔭᖓᓄᑦ. ᖃᐅᔨᓴᖅᑐᑦ ᐃᑲᔪᖃᑦᑕᖅᐳᑦ 

ᐱᒋᐊᓕᓵᖅᑎᓪᓗᒋᑦ ᖃᐅᔨᓴᕐᓂᕆᔭᐅᔪᖅ. ᖃᐅᔨᓴᕆᐊᙵᖅᑎᓪᓗᒋᑦ ᑐᖁᖓᔪᓕᕆᔨ ᐲᖅᓯᓇᔭᖅᐳᖅ, ᐅᕝᕙᓘᓐᓃᑦ 

ᐲᖅᓯᖁᔨᓗᓂ, ᑎᒥᐅᑉ ᐃᔅᓯᖓᓂᒃ, ᑐᖁᓐᓇᖅᑐᓄᑦ ᐊᒻᒪ ᖁᐱᕐᕈᐊᕐᔪᖕᓄᑦ ᖃᐅᔨᓴᖅᑕᐅᔪᒃᓴᓂᒃ ᐊᔪᕐᓇᙱᒃᑳᖓᑦ 

ᖃᐅᔨᔭᐅᔪᑦ ᐃᑲᔫᑕᐅᔪᓐᓇᕐᓂᖏᓐᓂᒃ ᖃᐅᔨᓇᓱᒃᑎᓪᓗᒋᑦ ᐱᔾᔪᑎᖓᓂᒃ ᐅᕝᕙᓘᓐᓃᑦ ᖃᓄᖅ ᑐᖁᓚᐅᕐᒪᖔᑦ. 

ᐃᓅᔪᓐᓃᕐᓂᕆᓚᐅᖅᑕᖓ ᑐᑭᓯᓇᑦᑎᐊᙱᑉᐸᑦ ᐱᔾᔪᑕᐅᔪᑦ ᐃᓱᒪᒋᔭᐅᑎᓪᓗᒋᑦ, ᐅᕝᕙᓘᓐᓃᑦ 

ᑕᐃᒪᐃᔾᔪᑎᒋᔭᖓ ᐃᑲᔪᖅᑐᖅᑕᐅᙱᑉᐸᑦ ᐋᓐᓂᐊᕕᖕᒥ ᖃᓄᐃᓐᓂᐅᖃᑦᑕᖅᓯᒪᔪᓄᑦ, ᑐᖁᖓᔪᖅ 

ᖃᐅᔨᓴᖅᑕᐅᓂᖓ ᐊᖏᖅᑕᐅᑐᐃᓐᓇᕆᐊᓕᒃ ᖃᐅᔨᓴᖅᑎᒧᑦ ᑐᖁᖓᔪᓕᕆᔨᒧᑦ. ᑐᖁᖓᔪᖅ 

ᖃᐅᔨᓴᖅᑕᐅᖁᔭᐅᔪᓐᓇᕐᒥᔪᖅ ᐃᓕᖅᑯᓯᖓ ᐱᔾᔪᑎᖓᓗ ᓇᓗᓇᙱᒃᑯᓂ, ᑭᓯᐊᓂ ᑭᓇᐅᖕᒪᖔᑦ ᓇᓗᓇᖅᐸᑦ. 

ᓈᒻᒪᒃᑳᖓᑦ ᖃᐅᔨᓴᖅᑕᐅᑦᑎᐊᕐᓗᓂ, ᖃᑕᙳᑎᒌᑦ ᐱᔪᒪᔭᖏᑦ ᐃᓱᒪᒋᔭᐅᓲᑦ. ᐅᖓᓯᒌᖕᓂᖏᓐᓄᑦ ᓄᓇᕘᑉ 

ᓄᓇᓕᓕᒫᖏᑦ, ᑖᓐᓇ ᐱᓕᕆᔾᔪᓰᑦ ᐱᓕᕆᐊᖑᕙᒃᐳᖅ ᐊᑕᐅᓯᑐᐊᒥᑦ ᒪᕐᕉᖕᓂᑦ ᖃᓪᓗᓈᓂᑦ ᐋᓐᓂᐊᕕᖕᓂᑦ 

ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᒃᑯᑦ ᓄᓇᕗᑦ ᒐᕙᒪᒃᑯᖏᑦᑕ ᒪᓕᒐᓕᕆᔨᒃᑯᖏᓐᓂᑦ ᐋᓐᓂᐊᓯᐅᑎᓂᒡᓗ 

ᖃᐅᔨᓴᖅᑎᓂᑦ ᓘᒃᑖᓂᓪᓗ ᖃᐅᔨᓴᖅᑎᓂᑦ ᖃᓪᓗᓈᓂᙶᖅᑐᓂᑦ. ᓄᓇᕗᒻᒥ ᐃᒡᓗᑕᖃᙱᒻᒪᑦ ᑐᖁᖓᔪᓂᒃ 

ᖃᐅᔨᓴᕐᕕᐅᔪᓐᓇᖅᑐᓂᒃ.  ᖃᐅᔨᔭᐅᒑᖓᑦ ᑐᖁᖓᔪᖅ ᖃᐅᔨᓴᖅᑕᐅᔭᕆᐊᖃᕐᓂᖓᓂᒃ ᑎᒥᕕᓂᖅ ᐴᖅᑕᐅᕙᒃᐳᖅ 

ᐅᓯᔭᐅᔪᒃᓴᒧᑦ ᐴᒃᓴᒧᑦ, ᐋᖅᑭᒃᓱᐃᓕᖅᐸᒃᖢᑎᒡᓗ ᑎᒥᕕᓂᖏᑦ ᐊᐅᓪᓚᖅᑎᑕᐅᓂᐊᖅᑎᓪᓗᒋᑦ ᐃᓅᑉ 

ᓴᐅᓂᕕᓂᖏᑦ ᐅᓯᔭᐅᓗᑎᒃ ᖃᖓᑕᓲᒃᑯᑦ. ᑲᓇᐃᑎᐊᓐ ᓄᐊᑦᑯᑦ ᐊᒻᒪ ᑳᓪᒻ ᐃᐊᒃᑯᑦ ᖃᖓᑕᓲᑦ ᐊᑐᖅᑕᐅᓲᑦ, 

ᒪᓕᒃᖢᑎᒃ ᕼᐋᒻᒪᓚᒃᑯᓐᓂ ᐃᓅᔪᓐᓃᕐᕕᒋᔭᖓᓂ.  

ᑎᒥᖓ ᐊᐅᓪᓚᖅᑎᑕᐅᕙᒃᐳᖅ ᐋᓐᑎᐅᕆᐅ ᑲᓇᖕᓇᖅᐸᓯᐊᓂ ᐊᕕᒃᓯᒪᓂᕐᒥ ᐱᕋᔭᒃᓯᒪᔪᓕᕆᔨᓄᑦ ᐋᑐᕚ, 

ᐋᓐᑎᐅᕆᐅᒧᑦ, ᐅᕝᕙᓘᓐᓃᑦ ᐃᓗᐊᖅᓴᐃᓂᕐᒧᑦ ᖃᐅᔨᓴᖅᑎᒻᒪᕆᐅᑉ ᑎᑎᕋᕐᕕᖓᓄᑦ ᐃᐊᑦᒪᓐᑕᓐ, ᐋᓪᐴᑕᒥ.  

ᑐᖁᖓᔪᖅ ᖃᐅᔨᓴᖅᑕᐅᕌᓪᓚᓚᐅᖅᑎᓪᓗᒍ, ᑎᒥᖏᑦ ᐊᐅᓪᓚᖅᑎᑕᐅᓲᖑᕗᑦ ᑭᐊᓕ ᐃᓗᕕᖅᓯᐅᕐᕕᖕᒧᑦ ᐋᑐᕚᒥ 

ᐅᕝᕙᓘᓐᓃᑦ ᑳᓇᓕ−ᒪᑭᓐᓕ ᐃᓗᕕᖅᓯᐅᕐᕕᖕᒧᑦ ᐃᐊᑦᒪᓐᑕᓐᒥ ᐱᕙᒌᔭᖅᑕᐅᓂᐊᕐᒪᑕ ᐅᑎᖅᑎᑕᐅᓗᑎᒡᓗ. 

ᑐᖁᓐᓇᖅᑐᓄᑦ ᐱᔨᑦᑎᕋᐅᑎᑦ ᐊᑐᐃᓐᓇᐅᑎᑕᐅᔪᑦ ᑕᐃᓇ ᑲᒪᓂᕐᒧᑦ ᖃᐅᔨᓴᕐᕕᖕᒥ ᐃᐊᑦᒪᓐᑕᓐ, ᐋᓪᐴᑕᒥ. 

1.6 ᐃᓅᔪᓐᓃᕈᑎᖏᑦ 
ᑕᒪᕐᒥᒃ ᑐᖁᖓᔪᓕᕆᔨᐅᑉ ᐅᓂᒃᑳᖏᑦ ᓈᓚᒃᑎᓄᓪᓗ ᐃᓱᒪᓕᐊᕆᔭᐅᔪᑦ ᐋᖅᑭᒃᓯᒪᓕᖅᑎᑦᑎᕙᒃᐳᑦ ᖃᓄᖅ 

ᐊᑐᓂᑦ ᑐᖁᓚᐅᕐᒪᖔᑦ. ᑐᖁᔪᓕᒫᑦ ᖃᐅᔨᓴᖅᑕᐅᔪᑦ ᑐᖁᖓᔪᓕᕆᔨᒧᑦ ᓇᓗᓇᐃᖅᑕᐅᕙᒃᐳᑦ 

ᓇᓕᐊᖕᓄᑐᐃᓐᓇᖅ ᑕᓪᓕᒪᓄᑦ ᐊᔾᔨᒌᙱᑦᑐᓄᑦ: ᑎᒥᖓ ᐊᔪᓕᖅᖢᓂ, ᐱᔮᖅᑯᒻᒨᙱᑦᑐᖅ, ᐃᒻᒥᓃᕐᓂᖅ, 

ᐃᓄᐊᖅᓯᓂᖅ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᙱᑦᑐᖅ. 

ᖃᓄᐃᑦᑑᓂᖏᑦ ᐅᑯᐊᖑᕗᑦ: 

ᑎᒥᖓ ᐊᔪᓕᖅᑐᖅ: ᑐᖁᔪᓕᒫᓂᒃ ᐱᔾᔪᑎᖃᖅᐳᖅ ᑎᒥᒃᑯᑦ ᐋᓐᓂᐊᓕᕈᑕᐅᔪᓂᒃ ᐋᓐᓂᕐᓂᒃᑰᙱᑦᑐᖅ 

ᐅᕝᕙᓘᓐᓃᑦ ᐊᑐᒐᔪᙱᑦᑐᒥ ᐊᕙᑎᒧᑦ ᐱᔾᔪᑕᐅᔪᓂᑦ. 

ᐱᔮᖅᑯᒨᙱᑦᑐᖅ: ᑐᖁᔪᖅ ᐱᔮᖅᑯᑕᐅᙱᑦᑐᖅ ᑕᐃᒪᐃᔾᔪᑎᖃᖅᐸᑦ ᖃᓄᐃᑦᑐᖃᖅᑐᒥᑦ, 

ᖃᓄᐃᓕᐅᖅᑐᖃᕐᓗᓂ, ᐅᕝᕙᓘᓐᓃᑦ ᓂᕆᐅᒋᔭᐅᙱᑦᑐᒥᒃ ᓂᕆᐅᓇᙱᑦᑐᒥᓪᓘᓐᓃᑦ. ᐱᔮᖅᑯᑕᐅᙱᑦᑐᒃᑯᑦ 

ᐃᓅᔪᓐᓃᖅᑐᖃᖅᐸᒃᐳᖅ ᓯᓚᑖᓂᙶᖅᑐᒥᒃ ᐱᔾᔪᑕᐅᔪᒥᒃ, ᐃᓅᔪᓐᓃᖅᑐᖃᖅᐸᑦ ᐋᓐᓂᖅᑐᖃᖅᐸᓪᓘᓐᓃᑦ 

ᓂᕆᐅᓇᙱᖦᖢᓂ ᓂᕆᐅᒋᔭᐅᙱᖦᖢᓂᓘᓐᓃᑦ. 

ᐃᓅᓯᕐᒥᓂᒃ ᑭᐱᓯᓂᖅ: ᐱᔾᔪᑎᖃᖅᐳᖅ ᓇᓕᐊᖕᓂᑐᐃᓐᓇᖅ ᑐᖁᔪᒥᒃ ᐃᒻᒥᓂᒃ−ᐋᓐᓂᖅᑎᖦᖢᓂᐅᒃ ᐱᔮᕆᓯᒪᓪᓗᓂ 

ᑐᖁᔪᒪᓗᓂ. 

ᐃᓄᐊᖅᓯᓂᖅ: ᐃᓚᖃᖅᐳᖅ ᓇᓕᐊᖕᓂᑐᐃᓐᓇᖅ ᑐᖁᔪᖃᖅᐸᑦ ᐋᓐᓂᖅᑐᖃᖅᑎᓪᓗᒍ ᑕᐃᒪᐃᑎᑕᐅᓪᓗᓂ 

ᑐᕌᖅᑕᐅᓪᓗᓂ ᖃᓄᐃᓕᐅᖅᑐᒧᑦ ᑐᕌᖅᑕᐅᙱᒃᑲᓗᐊᕐᓗᓂᓘᓐᓃᑦ ᐊᓯᒥᓄᑦ ᐃᓄᖕᒧᑦ.  ᑐᖂᑦᑎᓂᖅ ᐅᖃᐅᓯᖅ 

ᐊᔾᔨᒌᒃᑎᑦᑎᙱᖦᖢᓂ ᑐᑭᖃᙱᖦᖢᓂ ᐸᓯᔭᒃᓴᙳᖅᑎᑦᑎᓂᕐᒥᒃ ᐸᓯᔭᒃᓴᐅᓂᕐᒥᒡᓘᓐᓃᑦ. 

ᓇᓗᓇᐃᖅᑕᐅᓯᒪᙱᑦᑐᖅ: ᓇᓕᐊᑐᐃᓐᓇᖅ ᑐᖁᔪᖅ ᓇᓗᓇᐃᖅᑕᐅᔪᓐᓇᙱᑦᑐᖅ ᓇᓕᐊᖕᓄᑐᐃᓐᓇᖅ 

ᖃᓄᐃᑦᑑᓂᖓᓄᑦ.  ᑭᓱᒧᑦ ᑐᖁᓐᓂᕐᒪᖔᑦ ᖃᐅᔨᒪᔭᐅᑐᐃᓐᓇᕆᐊᓕᒃ ᖃᐅᔨᒪᔭᐅᙱᓪᓗᓂᓘᓐᓃᑦ 

ᑕᐃᒪᐃᑦᑐᖃᖅᑎᓪᓗᒍ. 

ᓇᓂᓯᓂᖅ "ᓇᓗᓇᐃᖅᓯᒪᙱᑦᑐᒥᒃ" ᐱᐅᔫᑐᐃᓐᓇᕆᐊᓕᒃ ᓈᒻᒪᒃᖢᓂᓗ ᖃᐅᔨᔭᐅᔪᖅ 

ᖃᐅᔨᓴᖅᑕᐅᑦᑎᐊᓚᐅᖅᑎᓪᓗᒍ ᐃᓱᒪᒃᓴᖅᓯᐅᕈᑕᐅᑦᑎᐊᓚᐅᖅᑎᓪᓗᒍᓗ ᖃᐅᔨᔾᔪᑕᐅᔪᓕᒫᑦ.  

ᐃᓱᒪᒋᔭᐅᔭᕆᐊᖃᙱᓚᖅ ᐱᐊᓂᒍᑕᐅᔾᔮᙱᓐᓂᖓᓂ. 

ᑐᖁᖓᔪᓕᕆᔨᑦ ᑎᓕᔭᐅᓯᒪᔪᑦ ᐱᔪᓐᓇᕐᓂᓕᒫᒥᓂ ᓇᓗᓇᐃᖅᓯᕙᒡᓗᑎᒃ ᑐᖁᔪᒥᑦ ᓇᓪᓕᐊᓐᓂᑐᐃᓐᓇᖅ 

ᐊᔾᔨᒌᙱᓐᓂᖏᓐᓂᒃ  ᐃᓱᒪᒃᓴᖅᓯᐅᕈᑎᖃᓚᐅᙱᓐᓂᖓᓂ ᓇᓕᐊᖕᓃᓐᓂᖓᓂ ᓇᓗᓇᐃᖅᑕᐅᓯᒪᖏᑦᑐᖅ. 

ᖃᐅᔨᒪᔭᕆᐊᓕᒃ: ᐃᓚᖏᑦ ᑎᑎᕋᖅᓯᒪᔪᑦ ᐃᓚᖃᖅᐳᑦ ᑐᖁᔪᓂᒃ ᓇᓗᓇᐃᖅᑕᐅᓯᒪᔪᓂᒃ 

ᓇᓗᓇᐃᖅᑕᐅᓯᒪᙱᓐᓂᖏᓐᓂᒃ. ᑖᓐᓇ ᓇᓗᓇᐃᖅᓯᕗᖅ ᑎᑎᖅᑲᖅᑕᖃᕐᒪᑦ ᐅᑕᖅᑭᔪᒥᒃ 

ᖃᐅᔨᓴᖅᑕᐅᒃᑲᓐᓂᕆᐊᓕᖕᒥᒃ ᓲᕐᓗ ᑐᖁᖓᔪᓕᕆᔨᒥᒃ.  

2.0 ᖃᓄᖅ ᐃᓅᔪᓐᓃᖕᓂᖓ 
ᕿᒥᕐᕈᓪᓗᒋᑦ ᐊᔾᔨᒌᙱᑦᑐᑦ ᑐᖁᔾᔪᑕᐅᔪᑦ ᖃᐅᔨᓴᖅᑕᐅᓯᒪᔪᑦ ᑎᑎᕋᖅᑕᐅᕙᓪᓕᐊᔪᓪᓗ ᓄᓇᕗᒻᒥ, 

ᐱᒻᒪᕆᐅᕗᖅ ᐃᓱᒪᒋᓗᒍ ᖃᐅᔨᓴᒐᒃᓴᖅ ᐃᓱᒪᒋᔭᐅᔪᖅ. ᑎᓯᐱᕆ 31, 2025−ᒥ ᐱᒋᐊᖅᖢᓂ ᐃᓄᒋᐊᖕᓂᖏᑦ 

41900 ᐅᖓᑖᓃᕌᕐᔪᓚᐅᖅᐳᑦ (ᑭᒡᓕᓯᓂᐊᖅᑎᒃᑯᑦ ᑲᓇᑕᒥ), ᐊᒻᒪ ᓄᓇᕗᒻᒥ ᑐᖁᖓᔪᓕᕆᔨᑦ ᖃᐅᔨᓴᓚᐅᖅᐳᑦ 

124−ᓂᒃ ᐃᓅᔪᓐᓃᖅᑐᓂᒃ 2025−ᒥ (ᑎᑎᕋᖅᓯᒪᔪᑦ 1).  

ᐊᔪᓕᖅᖢᑎᒃ ᑐᖁᔪᑦ ᐊᒥᓲᓛᖑᓚᐅᖅᐳᑦ (n = 47; 37.9%, ᑭᖑᓂᐊᒍᑦ ᐃᒻᒥᓃᖅᑐᑦ (n = 38; 30.6%) ᐊᒻᒪ 

ᐱᔮᖅᑯᑕᐅᙱᑦᑐᒃᑯᑦ ᑐᖁᔪᑦ (n = 25; 20.2%) (ᑎᑎᕋᖅᓯᒪᔪᑦ 1). ᐃᓄᐊᖅᓯᔪᑦ, ᖃᐅᔨᔭᐅᓯᒪᙱᑦᑐᑦ, ᐊᒻᒪ 

ᓇᓗᓇᐃᖅᑕᐅᓯᒪᙱᑦᑐᑦ ᑐᖁᔪᑦ ᐊᑐᓂ 5% ᑐᖔᓃᓚᐅᖅᐳᑦ ᑐᖁᔪᓕᒫᓂᒃ ᖃᐅᔨᓴᖅᑕᐅᔪᓂᒃ. 

 

ᑎᑎᕋᖅᓯᒪᔪᑦ 1 ᑐᖁᔪᑦ ᖃᐅᔨᓴᖅᑕᐅᔪᑦ ᑐᖁᖓᔪᓕᕆᔨᓄᑦ, ᐃᓅᔪᓐᓃᕈᑎᒋᔭᖓ, ᓄᓇᕗᑦ, 2025 

ᖃᓄᖅ ᐃᓅᔪᓐᓃᖕᓂᖓ ᓈᓴᖅᑕᐅᔪᑦ ᐳᓴᓐᑎᖏᑦ ᑐᖁᔪᑦ ᖃᐅᔨᓴᖅᑕᐅᔪᑦ 

ᐊᔪᓕᖅᖢᑎᒃ ᑐᖁᔪᑦ 47 37.9% 

ᐃᒻᒥᓃᕐᓂᖅ 38 30.6% 

ᐱᔮᖅᑯᒻᒨᙱᑦᑐᖅ 25 20.2% 

ᐃᓄᐊᖅᓯᓂᖅ 6 4.8% 

ᓇᓗᓇᐃᖅᓯᒪᙱᑦᑐᑦ 5 4.0% 

ᓇᓗᓇᐃᖅᓯᒪᙱᑦᑐᑦ 3 2.4% 

ᑲᑎᓪᓗᒋᑦ 124 100% 

 

2.1 ᖃᓄᖅ ᐃᓅᔪᓐᓃᖕᓂᖓ ᐊᕕᒃᑐᖅᓯᒪᔪᓂᑦ 
ᕿᑭᖅᑖᓗᒃ ᐊᒥᓲᓛᓂᑦ ᑐᖁᔪᖃᓚᐅᖅᐳᖅ ᖃᐅᔨᓴᖅᑕᐅᔪᓂᑦ ᑐᖁᖓᔪᓕᕆᔨᓄᑦ (n = 77), ᑭᖑᓂᐊᒍᑦ 

ᑭᕙᓪᓕᕐᒥᑦ (n = 34) ᐊᒻᒪ ᕿᑎᕐᒥᐅᑦ (n = 13) (ᑎᑎᕋᖅᓯᒪᔪᑦ 2). ᐊᔪᓕᖅᖢᑎᒃ ᑐᖁᔪᑦ ᐃᒻᒥᓃᖅᑐᓪᓗ 

ᐊᒥᓲᓛᖑᓚᐅᖅᐳᑦ ᖃᐅᔨᓴᖅᑕᐅᔪᓂᑦ ᐱᖓᓱᓂᑦ ᐊᕕᒃᑐᖅᓯᒪᔪᓂᑦ (ᕿᑎᕐᒥᐅᑦ = 61.5%, ᑭᕙᓪᓕᖅ= 70.6%, 

ᕿᑭᖅᑖᓗᒃ = 68.8%) (ᐊᔾᔨᙳᐊᖅ 1).  ᐊᔾᔨᒌᙱᓐᓂᖏᓐᓄᑦ ᐃᓄᒋᐊᖕᓂᖏᑦ ᐊᕕᒃᑐᖅᓯᒪᔪᓂᑦ 

ᓈᓴᖅᑕᐅᔪᑐᐊᓪᓗ ᐳᓴᓐᑎᓪᓗ, ᖃᔅᓯᐅᓂᒃᑰᙱᑦᑐᑦ, ᐊᔾᔨᒌᙱᓐᓂᖏᑦ ᐊᔾᔨᒌᙱᓐᓂᖏᑦ 

ᐋᖅᑭᒃᑕᐅᔪᓐᓇᙱᓚᑦ ᐊᕕᒃᑐᖅᓯᒪᔪᓂᑦ. ᐱᔾᔪᑎᒋᓪᓗᒍ ᐅᓄᙱᓐᓂᖏᓐᓄᑦ ᐃᓂᖃᕐᕕᖏᑦ ᓈᓴᖅᑕᐅᔪᑦ, 

ᐳᓴᓐᑎᖏᑦ ᐊᔾᔨᒌᙱᕐᔪᐊᕈᓐᓇᖅᐳᑦ ᐊᔾᔨᒌᙱᓐᓂᖃᑐᐊᖅᐸᑕ ᐊᑕᐅᓯᕐᒥᒃ ᒪᕐᕉᖕᓂᒡᓘᓐᓃᑦ ᓈᓴᖅᑕᐅᔪᓂᒃ. 

ᖃᓄᐃᓕᕙᓪᓕᐊᓂᕆᔭᐅᔪᑦ ᑐᑭᓕᐅᖅᑕᐅᔭᕆᐊᖃᖅᐳᑦ ᐅᔾᔨᖅᓱᑦᑎᐊᕐᓗᑎᒃ. 

ᑎᑎᕋᖅᓯᒪᔪᑦ 2 ᑐᖁᔪᑦ ᖃᐅᔨᓴᖅᑕᐅᔪᑦ ᑐᖁᖓᔪᓕᕆᔨᓄᑦ, ᐃᓅᔪᓐᓃᕈᑎᒋᔭᖓ ᐊᕕᒃᑐᖅᓯᒪᓂᖓᓂᓗ, 
ᓄᓇᕗᑦ, 2025 

 ᐊᕕᒃᑐᖅᓯᒪᓂᖓ 
 ᖃᓄᖅ ᐃᓅᔪᓐᓃᖕᓂᖓ ᕿᑎᕐᒥᐅᑦ ᑭᕙᓪᓕᖅ ᕿᑭᖅᑖᓗᒃ 
ᐊᔪᓕᖅᖢᑎᒃ ᑐᖁᔪᑦ 5 14 28 
ᐃᒻᒥᓃᕐᓂᖅ 3 10 25 
ᐱᔮᖅᑯᒻᒨᙱᑦᑐᖅ 1 4 20 
ᐃᓄᐊᖅᓯᓂᖅ 1 5 0 
ᓇᓗᓇᐃᖅᓯᒪᙱᑦᑐᑦ 2 1 2 
ᓇᓗᓇᐃᖅᓯᒪᙱᑦᑐᑦ 1 0 2 
ᑲᑎᓪᓗᒋᑦ 13 34 77 

 

 

ᐊᔾᔨᙳᐊᖅ 2 ᖃᓄᖅ ᑐᖁᔪᑦ ᐳᓴᓐᑎᑎᒍᑦ ᑐᖁᔪᑦ ᐊᑐᓂ ᐊᕕᒃᑐᖅᓯᒪᔪᓂᑦ, ᓄᓇᕗᒻᒥᑦ, 2025 

2.2 ᖃᓄᖅ ᐃᓅᔪᓐᓃᖕᓂᖓ ᑕᖅᑭᖏᑎᒍᑦ 
ᑐᖁᖓᔪᓕᕆᔨᑦ ᖃᐅᔨᓴᓚᐅᖅᐳᑦ ᑕᓪᓕᒪᓂᒃ 17−ᓄᑦ ᑐᖁᔪᓂᒃ ᑕᖅᑭᑕᒫᑦ 2025−ᒥ (ᑎᑎᕋᖅᓯᒪᔪᑦ 3). 

ᐊᔪᓕᖅᖢᑎᒃ ᑐᖁᔪᖃᖃᑦᑕᖅᐳᖅ ᑕᖅᑭᑕᒫᑦ, ᐊᒻᒪᓗ ᐃᒻᒥᓃᖃᑦᑕᖅᑐᑦ ᑕᖅᑭᑕᒫᑲᓴᒃ.  ᐊᔪᓕᖅᖢᑎᒃ ᑐᖁᔪᑦ 

ᓇᓗᓇᐃᖅᑕᐅᔪᑦ 17.6%-ᒥᑦ 63.6%-ᒧᑦ ᑐᖁᔪᑦ ᑕᖅᑭᑕᒫᑦ, ᐃᒻᒥᓃᖅᑐᑦ 0%-ᒥᑦ 52.9%-ᒧᑦ ᑐᖁᔪᑦ 

ᑕᖅᑭᑕᒫᑦ (ᐊᔾᔨᙳᐊᖅ 2). ᐅᓄᙱᓗᐊᕐᓂᖏᓐᓄᑦ ᑲᒪᒋᔭᐅᔪᑦ ᑕᖅᑭᑕᒫᑦ, ᖃᔅᓯᐅᓂᖏᑦ ᐊᓯᔾᔨᕐᔪᐊᕈᓐᓇᖅᐳᑦ 

ᓈᓴᖅᑕᐅᔪᑦ ᐊᓯᔾᔨᕌᖓᑕ ᐊᑕᐅᓯᕐᒥᒃ ᒪᕐᕉᖕᓂᒡᓘᓐᓃᑦ ᐱᖃᖅᑐᓂᒃ. ᐊᔾᔨᙳᐊᖅ 2 ᑐᑭᓕᐅᖅᑕᐅᔭᕆᐊᖃᖅᐳᖅ 

ᑕᑯᒃᓴᐅᑎᑦᑎᓂᖓᓂᒃ ᐋᖅᑭᒃᓱᖅᓯᒪᓂᖏᓐᓂᒃ ᐊᑐᓂ ᑕᖅᑭᓂ, ᑕᖅᑭᑕᒫᖅ ᖃᓄᐃᓕᕙᓪᓕᐊᓂᖏᓐᓂᐅᙱᑦᑐᖅ.  

ᑎᑎᕋᖅᓯᒪᔪᑦ 3 ᑐᖁᔪᑦ ᖃᐅᔨᓴᖅᑕᐅᔪᑦ ᑐᖁᖓᔪᓕᕆᔨᓄᑦ, ᑕᖅᑭᑎᒍᑦ ᐃᓅᔪᓐᓃᕈᑎᒋᔭᖓᓗ, ᓄᓇᕗᑦ, 
2025 

 ᖃᓄᖅ ᐃᓅᔪᓐᓃᖕᓂᖓ 
ᑕᖅᑭᖅ  
ᐃᓅᔪᓐᓃᕐᓂ
ᖓ 

ᐊᔪᓕᖅᖢ
ᑎᒃ 
ᑐᖁᔪᑦ 

ᐃᒻᒥᓃᕐ
ᓂᖅ 

ᐱᔮᖅᑯᒻᒨᙱᑦ
ᑐᖅ 

ᐃᓄᐊᖅᓯ
ᓂᖅ 

ᓇᓗᓇᐃᖅᑕᐅᓯᒪ
ᙱᑦᑐᑦ 

ᓇᓗᓇᐃᖅᓯᒪᙱ
ᑦᑐ6 

ᑲᑎᓪᓗ
ᒋᑦ 

ᔮᓐᓄᐊᕆ 3 5 2 0 0 0 10 
ᕕᕝᕗᐊᓕ 7 1 4 0 1 0 13 
ᒫᔾᔨ 5 4 0 0 0 0 9 
ᐊᐃᕐᕆᓕ 7 2 1 1 0 0 11 
ᒪᐃ 1 2 2 0 0 0 5 
ᔫᓂ 3 2 0 0 0 1 6 
ᔪᓚᐃ 3 4 6 1 1 1 16 
ᐋᒡᒌᓯ 3 2 2 0 0 0 7 
ᓰᑏᕝᕙ 3 3 1 2 0 0 9 
ᐅᑐᐱᕆ 3 9 3 0 2 0 17 
ᓄᕕᐱᕆ 3 4 2 0 1 0 10 
ᑎᓯᐱᕆ 6 0 2 2 0 1 11 
ᑲᑎᓪᓗᒋᑦ 47 38 25 6 5 3 124 

 
 

 
ᐊᔾᔨᙳᐊᖅ 3 ᖃᓄᖅ ᑐᖁᔪᑦ ᐳᓴᓐᑎᑎᒍᑦ ᑐᖁᔪᑦ ᐊᑐᓂ ᑕᖅᑭᓂ, ᓄᓇᕗᒻᒥ, 2025 

3.0 ᐃᒻᒥᓃᖅᖢᑎᒃ ᐃᓅᔪᓐᓃᖅᑐᑦ 
3.1 ᐃᒻᒥᓃᖅᑐᑦ ᐊᕐᕌᒍᖏᑎᒍᑦ ᐊᒻᒪ ᐊᕐᓇᐅᓂᖏᑦ/ᐊᖑᑕᐅᓂᖏᑦ 

ᑖᒃᑯᓇᙵᑦ 38-ᓂᒃ ᐃᖕᒥᓃᖅᑐᓂᒃ ᑐᖁᔪᓂᒃ ᖃᐅᔨᓴᖅᑕᐅᔪᓂᒃ 2025-ᒥ, ᐅᓄᕐᓂᖅᐹᖑᓚᐅᖅᑐᑦ ᐃᓄᐃᑦ 

ᐅᑭᐅᓖᑦ 15-ᒥᑦ 19-ᒧᑦ, 11-ᓂᒃ ᑐᖁᔪᖃᖅᖢᓂ (ᑎᑎᕋᖅᓯᒪᔪᖅ 4). 10-ᒥᑦ 14-ᒧᑦ ᐊᒻᒪ 20-ᒥᑦ 24-ᒧᑦ 

ᐅᑭᐅᓖᑦ ᑐᒡᓕᕆᔭᐅᓚᐅᖅᐳᑦ ᐅᓄᓛᓂᒃ ᑐᖁᔪᓂᒃ, 6-ᓂᒃ ᑐᖁᔪᖃᖅᖢᓂ ᐊᑐᓂ. ᐃᓄᐃᑦ ᐅᑭᐅᓖᑦ 10-ᒥᑦ 

24-ᒧᑦ 23-ᖑᓚᐅᖅᐳᑦ 38-ᖑᔪᓂᑦ ᐃᒻᒥᓃᖅᑐᓂᑦ ᖃᐅᔨᓴᖅᑕᐅᔪᓂᑦ. 

ᑕᒪᕐᒥᑲᓴᒃ ᐃᒻᒥᓃᖅᑐᑦ ᑐᖁᔪᑦ ᐊᖑᑎᐅᓚᐅᖅᐳᑦ (n = 28), ᖁᓕᓂᒃ ᑐᖁᔪᖃᖅᖢᓂ ᐊᕐᓇᓂᑦ (ᑎᑎᕋᖅᓯᒪᔪᖅ 

4). ᐊᖑᑎᓂᑦ, ᐊᒥᓲᓛᑦ ᑐᖁᔪᑦ ᐅᑭᐅᓖᑦ 15-ᒥᑦ 19-ᒧᑦ, ᑭᖑᓂᐊᒍᑦ 10-ᒥᑦ 14-ᒧᑦ ᐊᒻᒪ 20-ᒥᑦ 24-ᒧᑦ 

ᐅᑭᐅᓕᖕᓄᑦ. ᐊᕐᓇᓂ, ᑐᖁᔪᑦ ᐅᓄᕐᓂᖅᐹᖑᓚᐅᖅᐳᑦ ᐅᑭᐅᓕᖕᓂ 15-ᒥ 19-ᒧᑦ. ᓲᖃᐃᒻᒪ ᖃᔅᓯᐅᓂᖏᑦ 

ᑐᖁᔪᑦ ᐊᑐᓂ ᐅᑭᐅᓕᖕᓂ ᐊᒻᒪ ᐊᕐᓇᐅᓂᖏᑦ ᐊᖑᑕᐅᓂᖏᑦ ᐅᓄᙱᖦᖢᑎᒃ, ᑖᒃᑯᐊ ᖃᐅᔨᔭᐅᔪᑦ 

ᑐᑭᓕᐅᖅᑕᐅᓪᓗᐊᖅᐳᑦ ᓇᓗᓇᐃᖅᓯᔾᔪᑕᐅᓗᑎᒃ ᓈᓴᖅᑕᐅᓯᒪᓂᖏᓐᓂᒃ ᖃᐅᔨᔾᔪᑕᐅᙱᖔᕐᓗᑎᒃ 

ᓈᓴᖅᑕᐅᓯᒪᔪᑦ ᑐᑭᖃᖅᑐᒥᒃ ᐊᔾᔨᒌᙱᓐᓂᖏᓐᓂᒃ ᑲᑎᙵᔪᓂᑦ. 

ᑎᑎᕋᖅᓯᒪᔪᑦ 4 ᐃᓅᓯᕐᒥᓂᒃ ᑭᐱᓯᖃᑦᑕᖅᑐᑦ ᐅᑭᐅᖏᑦ ᒪᓕᒃᖢᒋᑦ ᐊᒻᒪ ᐊᕐᓇᐅᓂᖏᑦ/ᐊᖑᑕᐅᓂᖏᑦ, 

ᓄᓇᕗᒻᒥ, 2025 

ᐊᕐᕌᒍᖏᑦ ᑕᒪᐃᓐᓄᑦ ᐊᖑᑎᑦ ᐊᕐᓇᐃᑦ 

<10 0 0 0 
10−ᒥᑦ 14−ᒧᑦ 6 5 1 
15−ᒥᑦ 19−ᒧᑦ 11 7 4 
20−ᒥᑦ 24−ᒧᑦ 6 5 1 
25−ᒥᑦ 29−ᒧᑦ 4 4 0 
30−ᒥᑦ 34−ᒧᑦ 1 1 0 
35−ᒥᑦ 39−ᒧᑦ 3 1 2 
40−ᒥᑦ 44−ᒧᑦ 3 2 1 
45−ᒥᑦ 49−ᒧᑦ 1 1 0 
50−ᒥᑦ 54−ᒧᑦ 0 0 0 
55−ᒥᑦ 59−ᒧᑦ 1 1 0 
60−ᒥᑦ 64−ᒧᑦ 2 1 1 
65−ᒥᑦ 69−ᒧᑦ 0 0 0 
70−ᒥᑦ 74−ᒧᑦ 0 0 0 
75 + 0 0 0 
ᑲᑎᓪᓗᒋᑦ 38 28 10 

3.2 ᐃᓅᓯᕐᒥᓂᒃ ᑭᐱᓯᓂᖅ ᖃᓄᐃᓕᖓᓂᖓ ᑐᖁᓐᓇᖅᑐᓄᓪᓗ 

ᐃᒻᒥᓃᖃᑦᑕᖅᑐᑦ ᓂᕕᙵᖅᑐᑦ ᐊᑐᖅᑕᐅᓛᖑᓚᐅᖅᐳᖅ, 23−ᓂᒃ ᑐᖁᔪᖃᖅᖢᓂ (60.5%), ᑭᖑᓂᐊᒍᑦ ᖁᑭᖅᑕᐅᓪᓗᑎᒃ ᐋᓐᓂᖅᓯᒪᔪᑦ, 15−ᓂᒃ 

ᑐᖁᔪᖃᓚᐅᖅᖢᓂ (39.5%). ᑐᖁᓐᓇᖅᑐᓂᒃ ᖃᐅᔨᓴᕐᓂᖅ ᐱᔭᕇᖅᑕᐅᓚᐅᖅᑐᖅ 63.2% ᐃᖕᒥᓃᖅᑐᓄᑦ ᑐᖁᔪᓄᑦ (n = 24). 
 
ᖃᐅᔨᓴᖅᑕᐅᕌᓂᒃᑐᓂ ᑐᖁᓐᓇᖅᑐᓂᒃ (n = 24), ᐋᖓᔮᕐᓇᖅᑐᑦ ᐱᑕᖃᓚᐅᖅᑐᑦ 18-ᓂ (75.0%) ᐊᒻᒪ ᐃᒥᐊᓗᒃ ᐱᑕᖃᓚᐅᖅᖢᓂ 11-ᓂ (45.8%) 

(ᑎᑎᕋᖅᓯᒪᔪᖅ 5). ᐃᒥᐊᓗᒃ ᐊᒻᒪ ᐋᖓᔮᕐᓇᖅᑐᑦ ᑕᒪᕐᒥᒃ ᐱᑕᖃᓚᐅᖅᐳᑦ 9−ᓂᒃ ᐱᓕᕆᐊᖑᔪᓂᑦ (37.5%).  
 
ᑖᒃᑯᐊ ᖃᐅᔨᔭᐅᔪᑦ ᓇᓗᓇᐃᖅᓯᕗᑦ ᑐᖁᓐᓇᖅᑐᓂᒃ ᖃᐅᔨᓴᕈᑎᓂᒃ ᐱᐊᓂᒃᓯᒪᔪᑐᐊᓂᒃ ᑐᑭᓕᐅᖅᑕᐅᔭᕆᐊᖃᙱᖦᖢᑎᒡᓗ ᑭᒡᒐᖅᑐᐃᓂᖏᓐᓂᒃ 

ᐃᒥᐊᓗᖕᒧᑦ ᐋᖓᔮᕐᓇᖅᑐᓄᓪᓗ ᐱᑕᖃᕐᓂᖓᓂᒃ ᐃᒻᒥᓃᖅᑐᓕᒫᓂᒃ ᖃᐅᔨᓴᖅᑕᐅᔪᓂᒃ. ᐋᖓᔮᕐᓇᖅᑐᑦ ᖃᐅᔨᔭᐅᔪᑦ ᐃᓚᖃᖅᐳᑦ ᓱᕐᕋᖕᓇᖅᑐᓂᒃ, 

ᓱᐴᖅᑐᒐᕐᓂᒃ ᐊᒻᒪ ᐄᔭᒐᕐᓂᒃ, ᐃᓚᒋᔭᐅᓪᓗᑎᒃ ᓂᑲᓪᓗᖓᓐᓇᖅᑐᑦ ᐃᓅᓕᓴᐅᑎᑦ.  

ᑎᑎᕋᖅᓯᒪᔪᖅ 5 ᐃᓅᓯᕐᒥᓂᒃ ᑭᐱᓯᔪᑦ ᑐᖁᔪᑦ ᐊᒻᒪ ᑐᖁᓐᓇᖅᑐᓕᑦ ᖃᐅᔨᔭᐅᔪᑦ, ᓄᓇᕗᑦ, 2025 
ᖃᓄᖅ 
ᑐᖁᑕᐅᖕᒪᖔᑦ 

ᑐᖁᔪᑦ* 

n (%) 
ᑐᖁᓐᓇᖅᑐᓕᖕᓂᑦ 

ᖃᐅᔨᓴᖅᑕᐅᕌᓂᒃᑐᑦ 
† 

n (%) 

ᐋᖓᔮᕐᓇᖅᑐᑦ 
ᐱᑕᖃᖅᑐᑦ ‡ 

n (%) 

ᐋᖓᔮᕐᓇᖅᑐᑦ 
ᖃᐅᔨᔭᐅᙱᑦᑐᑦ 

‡ 
n (%) 

ᐃᒥᐊᓗᒃᑕᖃᖅᑐᖅ 

‡ 
n (%) 

ᐃᒥᐊᓗᒃ 
ᖃᐅᔨᔭᐅᓯᒪᙱᑦᑐᖅ 

‡ 
n (%) 

ᑕᒪᕐᒥᒃ ᐃᒥᐊᓗᒃ 
ᐋᖓᔮᕐᓇᖅᑐᓪᓗ 

ᐱᑕᖃᖅᑐᑦ ‡ 
n (%) 

ᕿᒥᑦᑐᑦ 23 
(60.5) 

17 (73.9) 13 (76.5) 4 (23.5) 7 (41.2) 10 (58.8) 5 (29.4) 

ᖁᑭᖅᖢᑎᒃ 
ᐃᑭᓕᑦ 

15 
(39.5) 

7 (46.7) 5 (71.4) 2 (28.6) 4 (57.1) 3 (42.9) 4 (57.1) 

ᑲᑎᓪᓗᒋᑦ 38 
(100.0) 

24 (63.2) 18 (75.0) 6 (15.8) 11 (45.8) 13 (34.2) 9 (37.5) 

ᖃᐅᔨᒪᔭᕆᐊᓕᒃ: "ᐋᖓᔮᕐᓇᖅᑐᑦ ᐱᑕᖃᖅᑐᑦ" ᐃᓚᖃᖅᐳᖅ ᐋᖓᔮᕐᓇᖅᑐᓂᒃ ᖃᐅᔨᔭᐅᔪᖃᓚᐅᕐᓂᖓᓂᒃ ᐃᒥᐊᓗᒃᓯᒪᓪᓗᓂ ᐃᒥᐊᓗᖃᙱᖦᖢᓂᓘᓐᓃᑦ. 
"ᐋᖓᔮᕐᓇᖅᑐᑦ ᐱᑕᖃᖅᑐᑦ" ᐃᓚᖃᖅᐳᖅ ᐋᖓᔮᕐᓇᖅᑐᓂᒃ ᖃᐅᔨᔭᐅᔪᖃᓚᐅᕐᓂᖓᓂᒃ ᐋᖓᔮᕐᓇᖅᑐᖃᖅᖢᓂ ᐋᖓᔮᕐᓇᖅᑐᖃᙱᖦᖢᓂᓘᓐᓃᑦ. 
*ᐳᓴᓐᑎᖏᑦ ᓈᓴᖅᑕᐅᔪᑦ ᐊᑐᖅᖢᑎᒃ ᐃᖕᒥᓃᖅᑐᓕᒫᓂᒃ ᑐᖁᔪᓂᒃ (n=38) ᓈᓴᐅᑎᐅᑉ ᐊᑖᓃᑦᑐᖅ.  
† ᐳᓴᓐᑎᖏᑦ ᓈᓴᖅᑕᐅᔪᑦ ᐊᑐᖅᖢᑎᒃ ᐱᔾᔪᑕᐅᔪᓂᒃ ᐊᑐᖅᖢᑎᒃ (ᓂᕕᙵᖅᑐᑦ: n = 23; ᖁᑭᖅᖢᑎᒃ ᐃᑭᓕᑦ: n=15). 
‡ᐳᓴᓐᑎᖏᑦ ᓈᓴᖅᑕᐅᔪᑦ ᐊᑐᖅᖢᑎᒃ ᐱᔾᔪᑕᐅᔪᓂᒃ ᐊᑐᖅᖢᑎᒃ (ᓂᕕᙵᖅᑐᑦ: n = 17; ᖁᑭᖅᖢᑎᒃ ᐃᑭᓕᑦ: n=7). 

4.0 ᐃᓅᔪᓐᓃᖅᑐᖅ ᐱᔮᖅᑯᒻᒨᙱᑦᑐᖅ 
4.1 ᐱᕐᕈᓗᐊᕿᓂᒃᑯᑦ ᑐᖁᔪᑦ ᐊᕕᒃᑐᖅᓯᒪᔪᓂᑦ 
25−ᖑᓪᓗᑎᒃ ᐱᕐᕈᓗᐊᕿᓪᓗᑎᒃ ᐃᓅᔪᓐᓃᓚᐅᖅᑐᑦ 2025−ᒥ, ᐊᕙᑎᐅᓪᓗᑎᒃ ᕿᑭᖅᑖᓗᖕᒥ, ᑎᓴᒪᑦ 

ᐊᑕᐅᓯᕐᓗ ᐃᓅᔪᓐᓃᖅᖢᑎᒃ ᑭᕙᓪᓕᕐᒥ ᐊᒻᒪ ᕿᑎᕐᒥᐅᓂ, ᐊᕕᒃᑐᖅᓯᒪᔪᓂ, ᐊᑐᓂ (ᑎᑎᕋᖅᓯᒪᔪᑦ 6). 

ᐊᔾᔨᒌᙱᓐᓂᖏᓐᓄᑦ ᐃᓄᒋᐊᖕᓂᖏᑦ ᐊᕕᒃᑐᖅᓯᒪᔪᓂᑦ, ᓈᓴᖅᑕᐅᔪᑦ ᐊᔾᔨᒌᙱᓐᓂᖏᑦ 

ᖃᐅᔨᓴᖅᑕᐅᔭᕆᐊᖃᙱᑦᑐᑦ ᐊᕕᒃᑐᖅᓯᒪᔪᓂᑦ 

 

ᑎᑎᕋᖅᓯᒪᔪᖅ 6 ᐱᔮᖅᑯᒨᙱᑦᑐᖅ ᐃᓅᔪᓐᓃᖅᑐᑦ ᐊᕕᒃᑐᖅᓯᒪᔪᑎᒍᑦ ᐊᒻᒪ ᐃᓅᔪᓐᓃᕈᑎᖓ, ᓄᓇᕗᑦ, 
2025 

 ᐊᕕᒃᑐᖅᓯᒪᓂᖓ   

ᐃᓅᔪᓐᓃᕈᑎᒋᔭᖓ: ᕿᑎᕐᒥᐅᑦ ᑭᕙᓪᓕᖅ ᕿᑭᖅᑖᓗᒃ ᑲᑎᓪᓗᒋᑦ 
ᕿᐅᔪᑦ 0 2 7 9 
ᑭᕕᔪᑦ 1 0 4 5 
ᖃᔅᓯᑲᓪᓚᐃᑦ/ᑎᒥᒃᑯᑦ 
ᐊᒃᑐᖅᑕᐅᑳᓪᓚᒃᖢᓂ ᐋᓐᓂᖅᑐᖅ 

0 1 4 5 

ᑐᖁᓐᓇᖅᑐᖅ 0 1 3 4 
ᐊᓂᖅᓵᕈᓐᓇᐃᓪᓕᔪᑦ 0 0 2 2 
ᑲᑎᓪᓗᒋᑦ 1 4 20 25 

 

4.2 ᐱᕐᕈᓗᐊᕿᓂᒃᑯᑦ ᑐᖁᔪᑦ ᐱᔾᔪᑎᖏᑎᒍᑦ 
ᐱᕐᕈᓗᐊᕿᓂᒃᑯᑦ ᐃᓅᔪᓐᓃᕈᑕᐅᓪᓗᐊᑕᓚᐅᖅᑐᖅ ᓄᓇᕗᒻᒥ 2025−ᒥ ᕿᐅᔪᑦ (n = 9), ᑭᖑᓂᐊᒍᓪᓗ 

ᑭᕕᓪᓗᑎᒃ (n = 5) ᐊᒻᒪ ᐅᓄᖅᑐᑦ/ᑎᒥᒃᑯᑦ ᐋᓐᓂᑳᓪᓚᒃᑐᑦ (n = 5) (ᑎᑎᕋᖅᓯᒪᔪᖅ 6; ᐊᔾᔨᙳᐊᖅ 3). 

ᐱᔮᖅᑯᒨᙱᑦᑐᖅ ᑐᖁᓐᓇᖅᑐᖅ ᐊᒻᒪ ᐊᓂᖅᓵᕈᓐᓇᐃᓪᓕᔪᑦ ᑐᖁᔾᔪᑕᐅᓚᐅᖅᐳᑦ ᑕᓪᓕᒪᑦ ᑐᖔᓂ ᐊᑐᓂ 

2025-ᒥ.   

ᐊᔾᔨᙳᐊᖅ 4 ᐱᔮᖅᑯᒨᙱᑦᑐᖅ ᐃᓅᔪᓐᓃᖅᑐᑦ ᐃᓅᔪᓐᓃᕈᑕᐅᔪᑦ, ᓄᓇᕗᑦ, 2025 

4.3 ᐱᕐᕈᓗᐊᕿᓂᒃᑯᑦ ᑐᖁᔪᑦ ᐱᔾᔪᑎᖏᑎᒍᑦ ᐊᕐᓇᐅᓂᖓ/ᐊᖑᑕᐅᓂᖓ 
ᐊᖑᑏᑦ 22−ᖑᓚᐅᖅᐳᑦ 25−ᖑᑎᓪᓗᒋᑦ ᐱᕐᕈᓗᐊᕿᓂᒃᑯᑦ ᐃᓅᔪᓐᓃᖅᑐᑦ ᓄᓇᕗᒻᒥ 2025−ᒥ (ᐊᔾᔨᙳᐊᖅ 

4). ᕿᐅᔪᓂᑦ ᐃᓅᔪᓐᓃᕈᑕᐅᓪᓗᐊᑕᓚᐅᖅᐳᖅ ᑕᒪᐃᓐᓄᑦ ᐊᕐᓇᓄᑦ ᐊᖑᑎᓄᓪᓗ, ᑕᒪᐃᓐᓂᒡᓗ ᐱᖓᓱᓂ 

ᐃᓅᔪᓐᓃᕈᑕᐅᓪᓗᓂ ᐊᕐᓇᓄᑦ.  

ᑎᑎᕋᖅᓯᒪᔪᖅ 7 ᐱᔮᖅᑯᒨᙱᑦᑐᖅ ᐃᓅᔪᓐᓃᖅᑐᑦ ᐃᓅᔪᓐᓃᕈᑕᐅᔪᑦ ᐊᕐᓇᐅᓂᖓ/ᐊᖑᑕᐅᓂᖓ, ᓄᓇᕗᑦ, 
2025 

 ᐊᕐᓇᐅᓂᖓ/ᐊᖑᑕᐅᓂᖓ 
ᐃᓅᔪᓐᓃᕈᑎᒋᔭᖓ: ᐊᕐᓇᐃᑦ ᐊᖑᑎᑦ 
ᕿᐅᔪᑦ 3 6 
ᖃᔅᓯᑲᓪᓚᐃᑦ/ᑎᒥᒃᑯᑦ 
ᐊᒃᑐᖅᑕᐅᑳᓪᓚᒃᖢᓂ ᐋᓐᓂᖅᑐᖅ 

0 5 

ᑭᕕᔪᑦ 0 5 
ᑐᖁᓐᓇᖅᑐᖅ 0 4 
ᐊᓂᖅᓵᕈᓐᓇᐃᓪᓕᔪᑦ 0 2 
ᑲᑎᓪᓗᒋᑦ 3 22 

Hypothermia

Multiple/blunt
force injury

Drowning

Asphyxia

ᐊᔾᔨᙳᐊᖅ 5 ᐱᔮᖅᑯᒨᙱᑦᑐᖅ ᐃᓅᔪᓐᓃᖅᑐᑦ ᐃᓅᔪᓐᓃᕈᑕᐅᔪᑦ ᐊᕐᓇᐅᓂᖓ/ᐊᖑᑕᐅᓂᖓ, ᓄᓇᕗᑦ, 
2025 

0

2

4

6

Hypothermia Multiple/blunt
force injury

Drowning Toxicity Asphyxia

ᓈ

ᑕ
ᐅ

ᔪᑦ

ᐃᓅᔪᓐᓃᕈᑎᖓ

Female

Male

4.4 ᐋᖓᔮᕐᓇᖅᑐᑦ ᖃᐅᔨᔭᐅᔪᑦ ᐱᕐᕈᓗᐊᕿᓂᒃᑯᑦ ᑐᖁᔪᖃᖅᑎᓪᓗᒍ  
ᑐᖁᓐᓇᖅᑐᓂᒃ ᖃᐅᔨᓴᓚᐅᖅᑐᑦ 17-ᓂᒃ (68.0%) 25-ᖑᔪᓂᒃ ᐱᕐᕈᓗᐊᕿᓪᓗᑎᒃ ᑐᖁᔪᓂᒃ. ᑖᒃᑯᓇᙵᑦ 17-

ᖑᔪᓂᑦ ᑐᖁᔪᓂᑦ, ᐃᒥᐊᓗᑐᐊᖅ ᖃᐅᔨᔭᐅᓚᐅᖅᑐᖅ 35.3% ᑐᖁᔪᓂᑦ (n = 6) ᐊᒻᒪᓗ ᐋᖓᔮᕐᓇᖅᑐᑦ 

ᐃᒥᐊᓗᐃᓪᓗ ᖃᐅᔨᔭᐅᓚᐅᙱᑦᑐᑦ 17.6% ᑐᖁᔪᓂᑦ (n = 3) (ᑎᑎᕋᖅᓯᒪᔪᖅ 8; ᐊᔾᔨᙳᐊᖅ 5). 

ᐃᒥᐊᓗᒃ, ᐃᓄᑑᓗᓂ ᐅᕝᕙᓘᓐᓃᑦ ᐃᓚᖃᕐᓗᓂ ᐋᖓᔮᕐᓇᖅᑐᓂᒃ, ᖃᐅᔨᔭᐅᓚᐅᖅᑐᖅ 64.7% (n = 11) 

ᐱᕐᕈᓗᐊᕿᓂᒃᑯᑦ ᑐᖁᔪᑦ ᑐᖁᓐᓇᖅᑐᓄᑦ ᖃᐅᔨᔭᐅᔪᑦ. ᐋᖓᔮᕐᓇᖅᑐᑦ, ᐃᓄᑑᓪᓗᑎᒃ ᐅᕝᕙᓘᓐᓃᑦ 

ᐃᓚᖃᖅᖢᑎᒃ ᐃᒥᐊᓗᖕᒥᒃ, ᖃᐅᔨᔭᐅᓚᐅᖅᐳᑦ ᑐᖁᓐᓇᖅᑐᓄᑦ ᖃᐅᔨᔭᐅᔪᑦ 47.1% (n = 8) 

ᐱᔮᖅᑯᑕᐅᙱᑦᑐᒃᑯᑦ ᑐᖁᔪᑦ ᑐᖁᓐᓇᖅᑐᓄᑦ ᖃᐅᔨᔭᐅᔪᑦ. 

ᖃᐅᔨᔭᐅᔪᑦ ᐱᔾᔪᑎᖃᑐᐃᓐᓇᖅᐳᑦ ᐱᔮᖅᑯᒨᙱᑦᑐᖅ ᑐᖁᔪᓄᑦ ᖃᐅᔨᓴᖅᑕᐅᕌᓂᒃᓯᒪᔪᒧᑦ ᑐᖁᓐᓇᖅᑐᓄᑦ 

(n=17) ᑐᑭᓕᐅᖅᑕᐅᔭᕆᐊᖃᙱᖦᖢᑎᒡᓗ ᑭᒡᒐᖅᑐᐃᓂᖏᓐᓂᒃ ᐋᖓᔮᕐᓇᖅᑐᓂᒃ ᐱᔮᖅᑯᑕᐅᙱᑦᑐᒃᑯᑦ 

ᑐᖁᔪᓕᒫᓂᒃ (n=25). 

ᑎᑎᕋᖅᓯᒪᔪᖅ 8 ᐋᖓᔮᕐᓇᖅᑐᖃᖅᑐᑦ ᐱᕐᕈᓗᐊᕿᓂᒃᑯᑦ ᑐᖁᔪᑦ ᐱᐊᓂᒃᑕᐅᓯᒪᔪᑦ ᑐᖁᓐᓇᖅᑐᓂᒃ 
ᖃᐅᔨᓴᖅᑕᐅᔪᑦ, ᓄᓇᕗᑦ, 2025 

ᐋᖓᔮᕐᓇᖅᑐᒥᒃ ᖃᐅᔨᔭᐅᔪᖃᖅᐸᑦ ᓈᓴᖅᑕᐅᔪᑦ   ᖃᔅᓯᐅᓂᖏᑦ 
ᐃᒥᐊᓗᑐᐊᖅ 6 35.3% 
ᐃᒥᐊᓗᐃᑦ ᐊᒻᒪᓗ ᐋᖓᔮᕐᓇᖅᑐᑦ 5 29.4% 
ᐋᖓᔮᕐᓇᖅᑐᑐᐊᖅ 3 17.6% 
ᑕᒪᕐᒥᒃ ᖃᐅᔨᔭᐅᓚᐅᙱᑦᑐᑦ 3 17.6% 
ᑲᑎᓪᓗᒋᑦ 17 100.0% 

 
 

 

ᐊᔾᔨᖑᐊᖅ 6 ᐋᖓᔮᕐᓇᖅᑐᖃᖅᑐᑦ ᐱᕐᕈᓗᐊᕿᓂᒃᑯᑦ ᑐᖁᔪᑦ ᐱᐊᓂᒃᑕᐅᓯᒪᔪᑦ ᑐᖁᓐᓇᖅᑐᓂᒃ 
ᖃᐅᔨᓴᖅᑕᐅᔪᑦ, ᓄᓇᕗᑦ, 2025 

5.0 ᐃᓄᐊᖅᑕᐅᓪᓗᑎᒃ ᑐᖁᔪᑦ 
ᑲᑎᖦᖢᒋᑦ ᐊᕐᕕᓂᓖᑦ ᐃᓄᐊᖅᑕᐅᓚᐅᖅᑐᑦ ᓄᓇᕗᒻᒥ 2025−ᒥ. ᐃᓄᐊᖅᑕᐅᔪᑦ ᓇᓗᓇᐃᖅᑕᐅᕗᖅ 

ᖃᓄᑐᐃᓐᓇᖅ ᑐᖁᔪᖃᖅᐸᑦ ᐋᓐᓂᖅᑐᖃᕐᓗᓂ ᑕᐃᒪᐃᑎᑕᐅᓪᓗᓂ ᑐᕌᖅᑕᐅᓪᓗᓂ ᖃᓄᐃᓕᐅᖅᑐᒧᑦ 

ᑐᕌᖅᑕᐅᙱᒃᑲᓗᐊᕐᓗᓂᓘᓐᓃᑦ ᐊᓯᒥᓄᑦ ᐃᓄᖕᒧᑦ. ᐃᓄᐊᖅᑕᐅᔪᖅ ᐅᖃᐅᓯᖅ ᐊᔾᔨᒌᒃᑎᑦᑎᙱᖦᖢᓂ 

ᐸᓯᔭᒃᓴᙳᖅᑎᑦᑎᙱᖦᖢᓂ ᐸᓯᔭᒃᓴᐅᓂᕐᒥᒡᓘᓐᓃᑦ. 

Alcohol only

Both alcohol and drugs

Drugs only

Neither detected

5.1 ᐃᓄᐊᖅᑕᐅᓪᓗᑎᒃ ᑐᖁᔪᑦ ᐊᕕᒃᑐᖅᓯᒪᔪᓂᑦ 
ᐅᓄᕐᓂᖅᓴᐃᑦ ᐃᓄᐊᖅᓯᓚᐅᖅᑐᑦ ᑭᕙᓪᓕᕐᒥ (n = 5), ᐊᑕᐅᓯᕐᓗ ᐃᓄᐊᖅᓯᓪᓗᓂ ᕿᑎᕐᒥᐅᓂ. 

ᐅᖃᐅᓯᐅᓯᒪᔪᖃᓚᐅᙱᑦᑐᖅ ᐃᓄᐊᖅᑕᐅᓯᒪᔪᓂᒃ ᕿᑭᖅᑖᓗᖕᒥ 2025−ᒥ (ᐊᔾᔨᙳᐊᖅ 6). 

 

ᐊᔾᔨᙳᐊᖅ 7 ᐃᓄᐊᖅᓯᓂᕐᒧᑦ ᑐᖁᔪᑦ ᐊᕕᒃᑐᖅᓯᒪᔪᓂᑦ, ᓄᓇᕗᑦ, 2025 

5.2 ᐃᓄᐊᖅᑕᐅᓪᓗᑎᒃ ᑐᖁᔪᑦ ᐅᑭᐅᖏᑎᒍᑦ ᐊᕐᓇᐅᓂᖓ/ᐊᖑᑕᐅᓂᖓ 
ᑕᒪᕐᒥᒃ ᐃᓄᐊᖅᑕᐅᓪᓗᑎᒃ ᑐᖁᔪᑦ 2025−ᒥ ᐊᖑᑎᐅᓚᐅᖅᐳᑦ ᐊᕐᕌᒍᓕᖕᓂ 20−ᒥ 59−ᒧᑦ (ᐊᔾᔨᙳᐊᖅ 7). 

ᐅᓄᕐᓂᖅᓴᐃᑦ ᐃᓄᐊᖅᑕᐅᓪᓗᑎᒃ ᑐᖁᔪᑦ (66.7%) ᐅᑭᐅᖃᓚᐅᖅᐳᑦ 30-49−ᓂᒃ.  

  

ᐊᔾᔨᙳᐊᖅ 8 ᐃᓄᐊᖅᑕᐅᓪᓗᑎᒃ ᑐᖁᔪᑦ ᐅᑭᐅᖏᑎᒍᑦ 

5.3 ᐃᓄᐊᖅᑕᐅᓪᓗᑎᒃ ᖃᓄᐃᑦᑑᓂᖏᑎᒍᑦ   
ᐊᒥᓱᑦ/ᑎᒥᒃᑯᑦ ᐊᒃᑐᖅᑕᐅᑳᓪᓚᒃᖢᑎᒃ ᐃᓕᙵᒃᑐᑦ 50.0%−ᖑᓚᐅᖅᐳᑦ (n = 3) ᐃᓄᐊᖅᑕᐅᓪᓗᑎᒃ ᑐᖁᔪᑦ 

ᓄᓇᕗᒻᒥ 2025−ᒥ (ᐊᔾᔨᙳᐊᖅ 8). ᐊᒥᓱᓄᑦ/ᐃᐱᒃᑐᒧᑦ ᐋᓐᓂᖅᑕᐅᔪᑦ 33.3%-ᑲᓐᓂᐅᓪᓗᑎᒃ (n = 2) 

ᐃᓄᐊᖅᑕᐅᓪᓗᑎᒃ ᑐᖁᑕᐅᔪᑦ. ᐳᔪᕐᒥᒃ ᓂᐅᖅᓯᓂᖅ ᐃᑯᐊᓪᓚᒃᑐᒥᑦ ᐃᓅᔪᓐᓃᖅᑐᖃᓚᐅᖅᐳᖅ.

 

ᐊᔾᔨᙳᐊᖅ 9 ᐃᓄᐊᖅᑕᐅᔪᑦ ᐃᓅᔪᓐᓃᕈᑕᐅᔪᑦ, ᓄᓇᕗᑦ, 2025 

6.0 ᑐᖁᖓᔪᑦ ᖃᐅᔨᓴᖅᑕᐅᓂᖏᑦ 
ᑐᖁᖓᔪᑦ ᖃᐅᔨᓴᖅᑕᐅᕌᓂᓚᐅᖅᑐᑦ 63-ᖑᔪᑦ 124-ᖑᔪᓂᑦ ᖃᐅᔨᓴᖅᑕᐅᔪᓂᑦ ᑐᖁᔪᓂᑦ (50.8%). ᑕᒪᕐᒥᒃ 

ᐃᓄᐊᖅᑕᐅᔪᑦ ᐊᒻᒪ ᓇᓗᓇᐃᖅᑕᐅᓯᒪᙱᑦᑐᑦ ᑐᖁᔪᑦ ᖃᐅᔨᓴᖅᑕᐅᓚᐅᖅᐳᑦ. ᑐᖁᖓᔪᑦ ᖃᐅᔨᓴᖅᑕᐅᔪᑦ 

ᖁᕝᕙᓯᒃᑐᒻᒪᕆᐅᓚᐅᕆᕗᑦ ᑐᖁᑐᐃᓐᓇᖅᑐᑦ (65.9%) ᐊᒻᒪ ᐱᕐᕈᓗᐊᕿᓪᓗᑎᒃ ᑐᖁᔪᑦ (56.0%).  ᑐᖁᖓᔪᖅ 

ᖃᐅᔨᓴᖅᑕᐅᓂᖓ ᐅᓄᙱᓛᖑᓚᐅᖅᐳᖅ ᐃᒻᒥᓃᕐᓂᕐᒧᑦ ᑐᖁᔪᓄᑦ (15.8%). ᐅᓄᕐᓂᖏᑦ ᑕᑯᔭᐅᔪᓐᓇᖅᐳᑦ 

ᐊᔾᔨᙳᐊᖅ 9-ᒥ, ᑕᑯᒃᓴᐅᑎᑦᑎᔪᖅ ᐳᓴᓐᑎᖏᓐᓂᒃ ᓈᓴᖅᑕᐅᓯᒪᓂᖏᓐᓂᒡᓗ ᑐᖁᖓᔪᓂᒃ ᖃᐅᔨᓴᖅᑕᐅᔪᑦ ᖃᓄᖅ 

ᑐᖁᓚᐅᕐᒪᖔᑦ. 

ᑖᒃᑯᐊ ᖃᐅᔨᔭᐅᔪᑦ ᑐᑭᓕᐅᖅᑕᐅᓪᓗᐊᖅᑐᑦ ᐅᓂᒃᑳᖅᓯᒪᓗᑎᒃ ᖃᓄᐃᓕᕙᓪᓕᐊᓂᒃᑰᙱᖔᕐᓗᑎᒃ. 

ᐊᑐᖅᑕᐅᓂᖓ ᑐᖁᖓᔪᖅ ᖃᐅᔨᓴᖅᑕᐅᑎᓪᓗᒍ ᑕᑯᒃᓴᐅᑎᑦᑎᑐᐃᓐᓇᕆᐊᓕᒃ ᐊᔾᔨᒌᙱᓐᓂᖏᓐᓂᒃ 

ᖃᐅᔨᓴᖅᑕᐅᔭᕆᐊᓕᖕᓂᒃ, ᐱᔾᔪᑕᐅᔪᑦ ᖃᓄᐃᓕᖓᓂᖏᓐᓂᒃ, ᐊᑐᐃᓐᓇᐅᔪᓂᒃ ᑐᓴᒐᒃᓴᓂᒃ, ᐊᒻᒪ 

ᑐᖁᖓᔪᓕᕆᔨᐅᑉ ᐃᓱᒪᓕᐅᕆᔾᔪᑎᖏᓐᓂᒃ ᐱᓕᕆᐊᖑᔭᕆᐊᖃᖅᖢᑎᒃ ᐊᑕᐅᓯᐅᓈᖅᑎᕐᓗᒋᑦ. 

 

Blunt Force Injury

Smoke
inhalation/Fire

Sharp Force
Trauma

ᐊᔾᔨᙳᐊᖅ 10 ᑲᑎᖦᖢᒋᑦ ᓈᓴᖅᑕᐅᔪᑦ ᑐᖁᖓᔪᓂᒃ ᖃᐅᔨᓴᖅᑕᐅᔪᑦ ᑐᖁᖓᙱᑦᑐᓪᓗ ᖃᓄᖅ 

ᑐᖁᓐᓂᕐᒪᖔᑕ, 2025−ᒥ 

 

31

6

14

6

3

3

16

32

11

0

2

0

0%

20%

40%

60%

80%

100%

ᖃ
ᔅᓯ

ᐅ
ᓂ

ᖏ
ᑦ

ᐱᐅᓯᖅ

No Autopsy

Autopsy



21 

7.0 ᓇᐃᒡᓕᒋᐊᖅᓯᒪᔪᑦ ᖃᐅᔨᓴᕈᑕᐅᔪᒥᑦ ᖃᓄᐃᓕᐅᖁᔭᐅᓯᒪᔪᑦ 
ᑐᖁᖓᔪᓕᕆᔨᐅᑉ ᐅᓂᒃᑳᖓ ᐋᖅᑭᒃᓱᖅᑕᐅᓯᒪᔪᖅ ᑭᐅᔾᔪᑕᐅᓪᓗᓂ ᐊᑐᓂ ᑐᖁᔪᓄᑦ ᖃᐅᔨᓴᕈᑕᐅᔪᓂᑦ 

ᐅᑯᓂᖓᓗ ᐊᑐᓕᖁᔭᐅᔪᑦ ᐊᔾᔨᒌᙱᑦᑐᓄᑦ ᑐᑦᑕᕐᕕᖕᓄᑦ ᒐᕙᒪᒃᑯᓪᓗ ᐱᓕᕆᕝᕕᒋᔭᖏᓐᓄᑦ. ᑖᒃᑯᐊ 

ᐊᑐᓕᖁᔭᐅᓯᒪᔪᑦ ᑐᕌᒐᖃᖅᐳᑦ ᐊᔾᔨᐸᓗᖏᓐᓂᒃ ᐃᓅᔪᓐᓃᖅᑐᖃᒃᑲᓐᓂᖁᓇᒍ ᓯᕗᓂᒃᓴᑦᑎᓐᓂ. 

ᖃᐅᔨᓴᖅᑎᓪᓗᒋᑦ, ᓈᓚᒃᑏᑦ ᐃᓱᒪᓕᐅᕈᑎᒋᔭᖓ ᐃᓇᖐᕗᖅ ᑐᖁᖓᔪᓕᕆᔨᐅᑉ ᐅᓂᒃᑳᖓᓂᒃ. 

ᑖᒃᑯᐊ ᐊᑐᓕᖁᔭᐅᔪᑦ ᐃᓚᖃᑐᐃᓐᓇᕆᐊᖃᖅᐳᑦ ᐋᖅᑭᒃᓯᒪᓂᒃᓴᖏᓐᓂᒃ ᐅᕝᕙᓘᓐᓃᑦ ᓴᓇᔭᐅᓯᒪᓂᖏᓐᓄᑦ 

ᐋᖅᑭᒋᐊᕈᑎᒃᓴᓂᒃ ᐱᕐᕈᓗᐊᕿᑦᑕᐃᓕᒪᓂᕐᒧᑦ, ᓲᕐᓗ ᐊᖅᑯᑎᑦ ᖃᐅᒻᒪᖅᑯᑎᖏᓐᓂᒃ ᐃᓕᐅᖅᑲᐃᓗᑎᒃ 

ᐅᕝᕙᓘᓐᓃᑦ ᓇᓗᓇᐃᒃᑯᑕᕐᓂᒃ. ᓄᓇᓕᖕᓂ ᐃᓕᓐᓂᐊᖅᑎᑦᑎᓂᖅ ᖃᐅᔨᕚᓪᓕᖁᓪᓗᒋᑦ ᖃᓄᐃᙱᑦᑎᐊᕐᓂᕐᒥᒃ, 

ᐊᑦᑕᕐᓇᖅᑕᐃᓕᒪᓂᕐᒥᒃ, ᐊᒻᒪ ᐊᑦᑕᕐᓇᖅᑐᓂᒃ ᐊᒃᑐᐊᓂᓕᖕᓂᒃ ᐊᔾᔨᒌᙱᑦᑐᓄᑦ ᐱᓕᕆᐊᓄᑦ ᐱᒻᒪᕆᐅᔪᒥᒃ 

ᐱᓕᕆᐊᒃᓴᖃᖅᐳᑦ ᓄᓇᕗᒥᐅᑦ ᐱᔪᓐᓇᕐᓂᖅᑖᖅᑎᑕᐅᖁᓪᓗᒋᑦ ᖃᓄᐃᙱᑦᑎᐊᕐᓂᖏᑦ ᓴᐳᑎᓯᒪᖁᓪᓗᒋᑦ. 

ᐊᑐᓕᖁᔭᐅᔪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐱᔨᑦᑎᕋᐅᑎᓄᑦ ᒪᓕᒋᐊᓕᖕᓂ ᓇᓗᓇᐃᖅᓯᕗᑦ ᖃᓄᖅ 

ᑲᒪᒋᔭᖃᕈᓐᓇᕐᒪᖔᑕ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐊᒃᓱᕈᕐᓇᖅᑐᓂᒃ ᐊᑐᖅᑕᐅᓯᒪᔪᓂᑦ ᐅᖓᓯᒃᑐᒥ 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ, ᓲᕐᓗ ᑭᒡᓕᖃᖅᑎᑕᐅᔪᑦ ᑐᐊᕕᕐᓇᖅᑐᓂᒃ ᑲᒪᒋᔭᐅᔪᑦ ᐋᓐᓂᐊᕕᓕᐊᖅᓯᒪᔪᓪᓗ 

ᐃᖏᕐᕋᔾᔪᑎᒋᕙᒃᑕᖏᑦ ᐃᓚᖏᓐᓂ ᓄᓇᓕᖕᓂ. ᓄᓇᓕᖕᓂ ᐊᒻᒪ ᐃᓄᖕᓄᑦ−ᐊᐅᓚᑕᐅᔪᑦ ᑭᐅᔾᔪᑕᐅᔪᑦ 

ᓇᓗᓇᐃᖅᓯᔪᒥᑦ ᐃᓕᖅᑯᓯᑦᑎᓐᓄᑦ ᐊᒃᑐᐊᓂᓕᖕᒥᑦ ᐃᑲᔪᖅᑐᐃᔪᓂᒃ, ᐱᕕᒃᓴᖃᖅᑎᑦᑎᓗᑎᒃ ᐋᖅᑭᒃᓱᐃᓗᑎᒃ 

ᐃᓕᖅᑯᓯᑦᑎᓐᓄᑦ ᓇᓗᓇᐃᖅᓯᒪᔪᒥᑦ ᐊᒃᑐᐊᓂᓕᖕᒥᓪᓗ, ᐱᓪᓗᐊᑕᐅᕗᑦ ᐊᑐᓕᖁᔭᐅᔪᓄᑦ ᐱᔾᔪᑎᒋᓪᓗᒍ 

ᐱᕙᓪᓕᐊᑎᑕᐅᔪᑦ ᐃᓱᒪᒃᑯᑦ ᖃᓄᐃᙱᓐᓂᕐᒧᑦ ᐃᓅᓯᖃᑦᑎᐊᕐᓂᕐᒧᓪᓗ ᐃᑲᔫᑎᒃᓴᓂᒃ. 

ᐅᑯᐊ ᓇᐃᓈᖅᓯᒪᔪᑦ ᓇᓗᓇᐃᖅᓯᕗᑦ ᖃᓄᐃᓐᓂᐅᓚᐅᖅᑐᓂᒃ ᐊᒻᒪ ᐊᑐᓕᖁᔭᐅᓯᒪᔪᓂᒃ 2025−ᒥ 

ᖃᐅᔨᓴᓚᐅᖅᑐᒥᒃ. 

7.1 ᑐᖁᖓᔪᓕᕆᔨᐅᑉ ᖃᐅᔨᓴᕐᓂᕆᔭᖓ 
ᖃᐅᔨᓴᖅᑐᑦ ᐱᖓᓲᔪᖅᑑᕗᑦ ᓈᓚᒃᑎᑦ ᓂᕈᐊᖅᑕᐅᓪᓗᑎᒃ ᑎᑎᕋᖅᑕᐅᓯᒪᔪᓂᑦ ᓄᓇᕗᒻᒥᑦ ᓈᓚᒃᑎᓄᑦ 

ᐱᖁᔭᖓᓂᑦ.  ᑐᖁᖓᔪᓕᕆᔨᐅᑉ ᐱᓕᕆᐊᒃᓴᖓ ᖃᐅᔨᓴᖅᐸᒡᓗᓂ ᐅᖃᐅᓯᐅᔭᕆᐊᓕᖕᓂᒃ ᑐᖁᔪᓂᒃ 

ᖃᐅᔨᓇᓱᒡᓗᓂ ᑭᓇ ᑐᖁᓚᐅᕐᒪᖔᑦ; ᖃᖓ ᑐᖁᓚᐅᕐᒪᖔᑦ; ᓇᓂ ᑐᖁᓚᐅᕐᒪᖔᑦ; ᑭᓱᒧᑦ ᑐᖁᓚᐅᕐᒪᖔᑦ; 

ᖃᓄᕐᓗ ᑐᖁᓚᐅᕐᒪᖔᑦ.  ᑐᖁᖓᔪᓕᕆᔨᐅᑉ ᓈᓚᒃᑎᖏᑦ ᐊᑐᓕᖁᔨᔪᓐᓇᕐᒥᔪᑦ, ᐊᑐᓕᖅᑎᑕᐅᒃᐸᑕ, 

ᐊᔾᔨᐸᓗᖏᓐᓂᒃ ᑐᖁᔪᖃᒃᑲᓐᓂᖁᓇᒍ ᓯᕗᓂᑦᑎᓐᓂ. ᖃᐅᔨᓴᖅᑕᐅᕌᓂᒃᓯᒪᓕᖅᐸᑦ, ᑐᖁᖓᔪᓕᕆᔨ 

ᖃᐅᔨᓴᖁᔨᑐᐃᓐᓇᕆᐊᓕᒃ ᐃᒪᐃᑉᐸᑦ, ᐃᓱᒪᒋᔭᖓ ᑐᖁᖓᔪᓕᕆᔨᐅᑉ, ᐃᓄᓕᒫᓄᑦ ᖃᐅᔨᓴᖅᑕᐅᔭᕆᐊᖃᖅᐸᑦ: 

• ᓇᓗᓇᐃᖅᓯᔪᒪᓂᕐᒧᑦ ᐃᓅᔪᓐᓃᖅᓯᒪᔪᒥᒃ ᖃᐅᔨᒪᓕᕈᒪᓂᕐᒥᒡᓘᓐᓃᑦ ᑭᓱᒥᒃ ᐱᔾᔪᑎᖃᖅᖢᓂ 

ᐃᓅᔪᓐᓃᓚᐅᕐᒪᖔᑦ; 
• ᑐᓴᖅᑎᑦᑎᓗᑎᒃ ᑭᒃᑯᑐᐃᓐᓇᕐᓂᒃ ᐃᓅᔪᓐᓃᖅᑐᖃᓚᐅᕐᓂᖓᓂᒃ, ᑭᒃᑯᑐᐃᓐᓇᓄᑦ ᐱᔾᔪᑎᖃᕐᓂᐊᖅᐸᑦ; 
• ᐊᑦᑕᕐᓇᖅᑐᓂᒃ ᐱᓕᕆᔾᔪᓯᕐᓂᒃ ᐅᕝᕙᓘᓐᓃᑦ ᖃᓄᐃᓕᖓᓂᖓᓂᒃ ᓴᖅᑭᑦᑎᕙᒡᓗᑎᒃ ᐃᓄᖕᓄᑦ 

ᖃᐅᔨᒪᔭᐅᓕᖁᓪᓗᒋᑦ ᐊᑐᓕᖁᔨᕙᒡᓗᑎᒡᓗ ᑐᖁᔪᖃᒃᑲᓐᓂᖁᓇᒍ; 

• ᑐᓴᐅᒪᖁᓪᓗᒋᑦ ᑭᒃᑯᑐᐃᓐᓇᓄᑦ ᐅᓗᕆᐊᓇᖅᑐᑦ ᐱᓕᕆᔾᔪᓯᖏᓐᓂᒃ ᖃᓄᐃᓕᖓᓂᖏᓐᓂᒡᓘᓐᓃᑦ 

ᓄᖅᑲᖅᑎᒐᒃᓴᐅᔪᓂᑦ ᑐᖁᔪᖃᖁᓇᒍ. 

ᐱᔭᕆᐊᖃᓪᓚᕆᒃᐳᖅ ᑭᒃᑯᑐᐃᓐᓇᓂᒃ ᖃᐅᔨᓴᖅᑐᖃᕐᓗᓂ ᐃᓅᔪᓐᓃᖅᑐᖃᕐᓂᖅᐸᑦ ᑭᓇᑐᐃᓐᓇᕐᒥᒃ 

ᑎᒍᔭᐅᓯᒪᑎᓪᓗᒍ ᐸᓖᓯᒃᑯᓐᓂᓪᓘᓐᓃᑦ. 
 
 
ᑐᖁᖓᔪᓕᕆᔨᐅᑉ ᓈᓚᒃᑎᖏᑦ 
ᐃᓅᔪᓐᓃᖅᑐᒥᒃ ᖃᐅᔨᓴᓚᐅᖅᑐᑦ ᐅᓪᓗᖓ:  ᒫᑦᓯ 31−ᒥᑦ ᐊᐃᕆᓕ 4, 2025−ᒧᑦ 
ᐃᓅᔪᓐᓃᖅᑐᖅ   ᔪᐊᔾ ᐋᕐᓗᖅᑐᖅ 
ᐅᓪᓗᖓ ᖃᖓᓪᓗ ᐃᓅᔪᓐᓃᓚᐅᕐᒪᖔᑦ: ᕕᕗᐊᕆ 9, 2019, 7−ᒧᐊᖅᑎᓪᓗᒍ ᐅᓐᓄᒃᑯᑦ 
ᐃᓅᔪᓐᓃᕐᕕᒋᔭᖓ:  ᑭᒻᒥᕈᑦ, ᓄᓇᕗᑦ 
ᐃᓅᔪᓐᓃᕈᑎᒋᔭᖓ:  ᖁᖓᓯᒃᑯᑦ ᑲᐳᖅᑐᖅ 
ᖃᓄᖅ ᐃᓅᔪᓐᓃᖕᓂᖓ:  ᐃᒻᒥᓃᖅᑐᖅ 
 

ᓇᐃᓈᖅᓯᒪᔪᑦ ᖃᓄᐃᓐᓂᐅᓚᐅᖅᑐᑦ ᐃᓅᔪᓐᓃᖅᑎᓪᓗᒍ: 

ᕕᕗᐊᕆ 9, 2019−ᒥ, ᐸᓖᓯᒃᑯᑦ ᑐᓴᖅᑎᑕᐅᓚᐅᖅᐳᑦ ᖃᔅᓯᑲᓪᓚᖕᓄᑦ ᐃᓄᖕᓄᑦ ᔪᐊᔾ ᐋᕐᓗᖅᑐᖅ 

ᐃᖕᒥᓃᕈᒪᓂᕋᖅᖢᓂ ᐅᖃᓚᐅᕐᓂᖓᓂ. ᐸᓖᓯᑦ ᐅᐸᒍᑎᓚᐅᖅᐳᑦ ᐃᒡᓗ 202-C−ᒧᑦ ᑭᒻᒥᕈᑦ, ᓄᓇᕗᒻᒥ, 

ᑎᒍᓯᔭᖅᑐᖅᖢᑎᒃ ᔪᐊᔾ ᐋᕐᓗᒃᑐᒥᒃ ᐃᓱᒪᒃᑯᑦ ᖃᓄᐃᙱᓐᓂᕐᒧᑦ ᐱᖁᔭᖅ ᒪᓕᒃᖢᒍ ᐋᓐᓂᐊᕕᓕᐊᕈᔾᔭᐅᓗᓂᓗ 

ᖃᐅᔨᓴᖅᑕᐅᓂᐊᕐᒪᑦ. 

ᐃᑲᔪᖅᑕᐅᓪᓗᑎᒃ ᒪᕐᕉᖕᓄᑦ ᖃᑕᙳᑎᒋᔭᐅᔪᓄᑦ, ᐸᓖᓯᒃᑯᑦ ᐃᓯᓚᐅᖅᐳᑦ ᐃᒡᓗᒧᑦ, ᐊᓱᐃᓪᓛᒃ ᔪᐊᔾ ᐋᕐᓗᖅᑐᖅ 

ᐊᓇᕐᕕᖕᒧᑦ ᐅᓪᓚᒃᓯᓚᐅᖅᐳᖅ, ᐅᒃᑯᑕᖅᑐᒥᒃ ᑎᒍᓯᓪᓗᓂ, ᐊᒻᒪ ᐃᒻᒥᓂᒃ ᑲᐱᑲᑕᓕᖅᖢᓂ ᖁᖓᓯᕐᒥᒍᑦ. ᐸᓖᓯ 

ᐊᑐᕋᓱᓚᐅᖅᑐᖅ ᓱᑲᓐᓇᖅᑐᒥᒃ ᓄᖅᑲᖅᑎᑦᑎᓇᓱᒃᖢᑎᒃ. ᒪᕐᕉᒃ ᐸᓖᓰᒃ, ᓄᓇᖅᑲᑎᒋᔭᐅᔪᖅ, ᐊᒻᒪ ᐋᓐᓂᐊᕕᖕᒥ 

ᐃᖅᑲᓇᐃᔭᖅᑎᐅᔪᑦ ᐃᓅᓕᒃᓯᓇᓱᓚᐅᖅᑑᒃ ᑭᓯᐊᓂ ᐊᔪᕐᓇᓚᐅᖅᑐᖅ.  

ᐊᑐᓕᖁᔭᐅᔪᑦ ᓈᓚᒃᑎᓄᑦ  

1. ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᑦ ᑭᒻᒥᕈᒻᒥ ᐊᑐᓕᖁᔨᕗᑦ ᐃᒥᐊᓗᖕᓂ ᑎᑭᓴᖅᑕᐅᔪᑦ ᑲᖏᖅᖠᓂᕐᒥ 

ᐊᕕᒃᑐᖅᑕᐅᖃᑦᑕᕐᓗᑎᒃ ᐱᓇᓱᐊᕈᓯᕐᓄᑦ ᑎᓴᒪᓄᑦ ᐊᐅᓪᓚᖅᑎᑕᐅᕙᒡᓗᑎᒃ, ᒫᓐᓇ 

ᐊᑐᖅᑕᐅᕙᒃᑐᒥᐅᖏᙶᖅᑐᖅ ᐃᒥᐊᓗᐃᑦ ᑎᑭᓴᖅᑕᐅᔪᑦ ᐊᑕᐅᓯᕐᒧᑦ ᑲᑎᑕᐅᙱᖔᕐᓗᑎᒃ 

ᐊᐅᓪᓚᖅᑎᑕᐅᓂᐊᖅᑐᑦ. 
 

2. ᐃᒪᓐᓇᐅᖁᔨᓇᔭᖅᐳᒍᑦ ᐸᓖᓯᒃᑯᑦ ᐱᖓᓱᓂᒃ ᐸᓖᓯᖃᐃᓐᓇᖃᑦᑕᕐᓗᑎᒃ ᑭᒻᒥᕈᒻᒥ ᐃᖃᓗᖕᓂ ᐅᑭᐅᒃᑯᑦ 

ᐊᖅᑯᓯᓂᖅ (ᐃᑎᔾᔭᕆᐊᖅ) ᒪᑐᐃᙶᕐᓂᖓᓂ.  

3. ᐸᓖᓯᒃᑯᑦ ᓴᖅᑭᔮᖅᑎᑦᑏᓐᓇᕋᓱᖕᓂᐊᖅᐳᑦ ᐱᓕᕆᔨᑦᑎᐊᕙᐅᓂᖏᓐᓂᒃ ᐃᒃᐱᒍᓱᑦᑎᐊᖅᖢᑎᒡᓗ 

ᐅᖄᓚᕝᕕᐅᕙᒃᑐᓄᑦ ᐃᖅᑲᓇᐃᔭᖅᑎᒋᔭᒥᓄᑦ. 
 

4. ᐸᓖᓯᒃᑯᑦ ᒪᕐᕉᖕᓂᒃ ᐅᖃᐅᓰᖕᓂᒃ ᐅᖃᕈᓐᓇᖅᑐᒥᒃ ᐃᖅᑲᓇᐃᔭᖅᑎᖃᖅᑐᑦ ᐸᓖᓯᒃᑯᓐᓂᑦ 

ᑐᓵᔨᐅᖃᑦᑕᖅᑐᒥᒃ. 
 

5. ᓄᓇᕗᑦ ᒐᕙᒪᖓᓄᑦ ᐊᑐᓕᖁᔭᐅᓯᒪᔪᖅ ᑭᒻᒥᕈᑦ ᐅᖄᓚᐅᑎᕋᓛᖃᑦᑎᐊᕐᓗᑎᒃ ᑭᒻᒥᕈᒻᒥᐅᓕᒫᑦ, 

ᐱᓗᐊᖅᑐᒥᑦ ᑕᓯᓕᒃ ᐊᒻᒪ ᑕᖃᐃᖅᓯᕕᐅᑉ ᖃᓂᒋᔮᓃᑦᑐᑦ. 
 

6. ᓄᓇᕗᑦ ᒐᕙᒪᖓᑦ ᓴᖅᑭᔮᖅᑎᑦᑎᒃᑲᓐᓂᕐᓂᐊᖅᐳᑦ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕐᒥᒃ 

ᐃᓅᓯᖃᑦᑎᐊᕐᓂᕐᒥᓪᓗ ᑭᒃᑯᑐᐃᓐᓇᓂᒃ ᐃᓕᓐᓂᐊᖅᑎᑦᑎᔪᖃᕐᓗᓂ ᐃᓱᒪᓕᕆᔨᓪᓚᕆᖕᓄᑦ, 

ᐃᓚᒋᔭᐅᓗᑎᒃ ᐊᔪᙱᓐᓂᓕᑦ 10-ᒥᑦ 12−ᒧᑦ ᐃᓕᓐᓂᐊᖅᑎᑦ. 
 

7. ᓄᓇᕗᑦ ᒐᕙᒪᖓᓄᑦ ᐊᑐᓕᖁᔭᐅᓚᐅᖅᑐᖅ ᑭᒻᒥᕈᒻᒥ ᐊᕐᓇᓄᑦ ᕿᒫᕕᖕᒥ ᐊᑐᐃᓐᓇᐅᔪᖃᕆᐊᖃᖅᐳᖅ. 
 

8.  ᓄᓇᕗᑦ ᒐᕙᒪᒃᑯᑦ ᐃᓚᓕᐅᔾᔨᓂᐊᖅᐳᑦ ᐆᒻᒪᓯᕆᔪᖅᓯᐅᑎᓂᒃ ᐊᔾᔨᒌᙱᑦᑐᓄᑦ ᐱᓕᕆᕝᕕᖕᓄᑦ ᐊᒻᒪ 

ᐱᓕᒻᒪᒃᓴᖅᑎᑕᐅᑦᑎᐊᕐᓗᑎᒃ ᖃᓄᖅ ᐊᑐᖅᑕᐅᔪᓐᓇᕐᒪᖔᑦ ᐊᔪᕐᓇᕐᓂᖅᓴᓂᓪᓗ ᐋᓐᓂᖅᑐᓕᕆᓂᕐᒥᒃ. 
 

9. ᓄᓇᕗᑦ ᒐᕙᒪᖓ ᐱᓕᕆᖃᑎᖃᕐᓂᐊᖅᐳᖅ ᐊᐅᒃᑕᕐᕕᖕᓂᒃ ᓄᓇᓕᖕᓂ ᐋᓐᓂᐊᕕᖕᓂ ᐱᑎᑦᑎᔪᒪᓪᓗᑎᒃ 

ᐅᓄᙱᓛᖃᖅᑐᒥᑦ ᑎᓴᒪᓂᒃ ᐊᐅᖕᓂᒃ ᐊᑕᐅᑦᑎᒦᑦᑐᓂᒃ. 
 

10. ᓄᓇᕗᑦ ᒐᕙᒪᖓ ᐊᑐᐃᓐᓇᐅᔪᓕᒫᓂᒃ ᐃᑲᔪᖅᑐᐃᔾᔪᑎᓂᒃ ᒪᓂᒪᑎᑦᑎᓂᐊᖅᐳᑦ, ᐅᑯᓂᖓᓗ 

ᑮᓇᐅᔭᑎᒍᑦ ᐃᑲᔪᖅᑐᐃᔾᔪᑎᑦ, ᐋᖅᑭᒃᓯᓗᑎᒃ ᑲᔪᓯᑎᑦᑎᓗᑎᒡᓗ ᐊᖑᑎᓄᑦ ᐅᖃᐅᔾᔪᐃᔨᑦ 

ᐱᓕᕆᖃᑎᒌᓂᒃ ᑭᒻᒥᕈᒻᒥ. ᐱᓗᐊᖅᑐᒥ, ᓄᓇᕗᑦ ᒐᕙᒪᒃᑯᑦ ᐊᑏ ᐊᖑᑏᑦ! ᑭᒻᒥᕈᒻᒧᐊᓛᕐᒥᔪᑦ ᑭᖑᓪᓕᕐᒥ. 
 

11. ᕼᐋᒻᓚᑦᑯᑦ ᑭᒻᒥᕈᒻᒥ ᐃᓂᖃᖅᑎᑦᑎᓂᐊᖅᐳᑦ ᐊᑏ! ᐊᖑᑏᒧᑦ! ᐃᖅᑲᓇᐃᔭᖅᑏᑦ ᐊᒻᒪ ᐱᓕᕆᖃᑕᐅᔪᑦ, 

ᑐᔪᕐᒥᕝᕕᒋᓂᐊᖅᑕᖏᓪᓗ. 
12. ᓄᓇᕗᑦ ᒐᕙᒪᖓ ᐃᓱᒪᒃᑯᑦ ᖃᓄᐃᙱᓐᓂᕐᒧᑦ ᐃᑲᔪᖅᑐᐃᑦᑎᐊᕐᓂᐊᖅᐳᑦ ᐃᓱᒪᓕᕆᓂᕐᒧᑦ 

ᓄᓇᓕᖕᓂᓗ ᐋᓐᓂᐊᕐᕕᖕᒥ ᐃᓗᐊᖅᓴᐃᔨᑦ. 
 

13. ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᓂᐊᖅᐳᑦ ᑐᐊᕕᕐᓇᖅᑐᓕᕆᔨᓂᒃ ᐊᒻᒪ ᑐᐊᕕᕐᓇᖅᑐᒃᑰᕈᑎᓂᑦ 

ᓄᓇᓕᓕᒫᓂ. 
 

14. ᑐᖁᖓᔪᓕᕆᔨ ᖃᐅᔨᓴᖃᑦᑕᕐᓂᐊᖅᑐᖅ ᑐᖁᖓᔪᓕᕆᓂᕐᒥᒃ ᓈᒻᒪᖅᑯᑦᑎᓗᑎᒃ. 

15. ᐱᓕᕆᖃᑎᒋᔭᐅᔪᑦ ᑐᑦᑕᕐᕖᑦ ᐃᓚᐅᖃᑕᐅᔪᑦ ᐃᓅᓯᕗᑦ ᐊᓐᓂᕐᓇᖅᑐᑦ ᐱᓕᕆᐊᒃᓴᓄᑦ ᐸᕐᓇᐅᑎᒥᒃ 

ᐱᓕᕆᒃᑲᓐᓂᕐᓂᐊᖅᐳᑦ ᑐᓴᕋᓱᒡᓗᑎᒃ ᐱᓕᕆᖃᑕᐅᔪᓂᑦ. 
 

16. ᓄᓇᕗᑦ ᒐᕙᒪᖓ ᓄᓇᓖᓪᓗ, ᐃᓚᒋᔭᐅᓪᓗᓂ ᑭᒻᒥᕈᑦ, ᐸᓖᓯᒃᑯᓐᓄᑦ ᖃᐅᔨᒋᐊᖃᑦᑕᕐᓂᐊᖅᐳᑦ 

ᐱᓕᕆᖃᑎᒌᒃᐸᓪᓕᐊᖏᓐᓇᖁᓪᓗᒋᑦ ᑲᔪᓯᑎᑕᐅᑦᑎᐊᕐᓗᑎᒡᓗ. ᐸᓖᓯᒃᑯᑦ 

ᑐᙵᓱᒃᑎᑦᑎᐊᖏᓐᓇᕐᓂᐊᖅᑐᑦ ᑕᒪᒃᑯᓄᖓ ᐱᓕᕆᖃᑎᒌᒃᑐᓄᑦ. 
 

17. ᐸᓖᓯᒃᑯᑦ ᐱᓕᕆᓂᐊᖅᐳᑦ ᐃᖅᑲᓇᐃᔭᖅᑎᑖᕋᓱᒡᓗᑎᒃ ᐃᖅᑲᓇᐃᔭᖅᑎᖃᐃᓐᓇᕐᓗᑎᒡᓗ ᐸᓖᓯᓂᑦ 

ᐃᓐᓄᒐᓱᒡᓗᒋᑦ ᐱᖓᓱᑦ ᐃᖅᑲᓇᐃᔮᒃᓴᑦ ᑭᒻᒥᕈᒻᒥ ᐊᒻᒪ ᐊᑐᓚᐅᑲᖕᓂᐊᖅᑐᒥᒃ ᐱᖓᓱᓂᑦ ᐸᓖᓯᓂᑦ 

ᓄᓇᓕᖕᓃᑎᑦᑏᓐᓇᖅᐸᒡᓗᑎᒃ. 
 

18. ᐸᓖᓯᒃᑯᑦ ᑐᙵᓱᒃᑎᑦᑎᖃᑦᑕᕐᓂᐊᖅᐳᑦ ᓄᓇᓕᖕᓂ ᓯᕗᓕᖅᑎᐅᖃᑕᐅᓗᑎᒃ ᐋᖅᑭᒃᓱᐃᖃᑕᐅᓗᑎᒃ 

ᑐᑭᓯᑎᑕᐅᕚᓪᓕᕈᑎᒃᓴᓂᒃ ᐃᓚᒋᔭᐅᓕᓵᖅᑐᓄᑦ ᑐᕌᖓᔪᓂᒃ ᓄᓇᓕᖕᓄᑦ ᐱᔨᑦᑎᕋᖅᑕᐅᔪᓄᑦ. 
 

19. ᓄᓇᕗᑦ ᒐᕙᒪᖓ ᐱᖁᑎᑖᖅᑎᑦᑎᓂᐊᖅᐳᑦ ᐊᔪᕈᓐᓃᖅᓴᖅᑎᑦᑎᓗᑎᒡᓗ ᓄᓇᓕᖕᓂ ᐋᓐᓂᐊᕕᖕᓂ 

ᐃᓗᐊᖅᓴᐃᔨᓂᒃ ᓱᒃᑲᔪᒥᒃ ᐃᒻᒥᖅᓱᖅᑕᐅᔾᔪᑎᒥᒃ (IV) ᐃᒻᒥᖅᓱᖅᑕᐅᔾᔪᑎᒥᒃ ᖁᐊᖅᓵᖅᓯᒪᔪᓄᑦ 

ᐃᓗᐊᖅᓴᖅᑕᐅᔪᓄᑦ ᐊᑐᐃᓐᓇᐅᑎᑦᑎᑲᐅᑎᒋᕙᒡᓗᑎᒃ. 
 

20. ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᖃᑦᑕᕐᓂᐊᖅᐳᑦ ᓄᓇᓕᖕᓂ ᐋᓐᓂᐊᕐᕖᑦ ᓄᑖᙳᕆᐊᖅᓯᒪᔪᓂᒃ 

ᐆᒻᒪᑎᓄᑦ ᖃᐅᔨᓴᕈᑎᖃᕐᒪᖔᑕ ᐊᒻᒪ ᐆᒻᒪᓯᕆᔾᔪᑎᓂᒃ. 
 

21. ᓄᓇᕗᑦ ᒐᕙᒪᒃᑯᑦ ᐱᓕᒻᒪᒃᓴᖅᑎᑕᐅᔪᓂᑦ ᓄᓇᓕᖕᓂ ᐃᖢᐊᖅᓴᐃᔨᓂᑦ ᐱᖃᓯᐅᔾᔨᖃᑦᑕᕐᓂᐊᖅᐳᑦ 

ᖁᐊᖅᓵᖅᓯᒪᔪᓄᑦ ᐊᒻᒪ ᓄᓇᐃᓐᓇᕐᒦᑦᑐᓂᑦ ᐃᓅᓕᓴᐅᑎᑦ ᓱᓇᒃᑯᑖᖏᓐᓂᒃ, ᐱᓕᒻᒪᒃᓴᖅᑎᑕᐅᓗᑎᒡᓗ 

ᖃᓄᖅ ᐊᑯᓂᐅᑎᒋᔪᖅ ᐊᓂᖅᓵᖅᑎᑦᑎᓇᓱᒋᐊᖃᕐᒪᖔᑕ ᐋᓐᓂᐊᕕᓕᐊᖅᓯᒪᔪᒥᑦ ᑎᒡᓕᖕᓂᖃᙱᑦᑐᒥᒃ. 
 

22. ᓄᓇᕗᑦ ᒐᕙᒪᖓ ᑲᔪᓯᑎᑦᑎᓂᐊᖅᐳᖅ ᐃᓱᒪᒃᑯᑦ ᖃᓄᐃᙱᓐᓂᕐᒧᑦ ᐃᑲᔪᖅᑐᐃᔪᒥᒃ, 

ᐃᖅᑲᓇᐃᔭᖅᑎᒃᓴᖅᓯᐅᕐᓗᑎᒃ ᐃᖅᑲᓇᐃᔭᖅᑎᖃᐃᓐᓇᕐᓗᑎᒡᓗ ᐃᓱᒪᓕᕆᔨᓂᑦ ᐃᓗᐊᖅᓴᐃᔨᓂᒃ 

ᐱᔨᑦᑎᕋᕐᓂᐊᖅᑐᓂᒃ ᓄᓇᓕᖕᓂ ᐊᑯᓂᐅᔪᒥᑦ ᐃᖅᑲᓇᐃᔭᖅᑎᑦᑎᕙᒡᓗᑎᒡᓗ ᓄᓇᓕᖕᓂ ᐃᓅᓯᓕᕆᔨᓂᒃ 

ᓄᓇᓕᖕᓂᙶᖅᑐᓂᒃ. 
 

23. ᕼᐋᒻᒪᓚᒃᑯᑦ ᑭᒻᒥᕈᒻᒥ ᐊᑦᑕᕐᓇᙱᑦᑐᒥᒃ ᐃᓂᒃᓴᖃᖅᑎᑦᑎᓂᐊᖅᐳᑦ ᒪᒃᑯᒃᑐᓄᑦ ᐱᓕᕆᐊᒃᓴᓂᒃ 

ᐱᕙᓪᓕᐊᑎᑦᑎᓂᕐᒧᑦ ᐃᓅᓇᓱᐊᕐᓂᕐᒧᑦ ᐊᔪᕈᓐᓃᖅᓴᕐᓗᑎᒃ, ᐃᓕᖅᑯᓯᒃᑯᑦ ᐃᓕᓴᕐᓇᐅᑎᖏᓐᓂᒃ 

ᓂᕆᐅᖕᓂᖏᓐᓂᒡᓗ, ᕿᓂᕐᓗᑎᒡᓗ ᑮᓇᐅᔭᓂᒃ ᐃᑲᔪᖅᑐᐃᔪᓂᓪᓗ ᐱᓕᕆᖃᑎᒌᒃᑐᓂᑦ ᓄᓇᕗᑦ 

ᒐᕙᒪᒃᑯᖏᓐᓂᑦ. 

24. ᓄᓇᕗᑦ ᒐᕙᒪᖓ ᐊᑐᐃᓐᓇᐅᑎᑦᑎᖃᑦᑕᕐᓂᐊᖅᐳᑦ ᐃᑲᔪᖅᑐᐃᔪᓂᒃ, ᐅᑯᓂᖓᓗ ᑮᓇᐅᔭᑎᒍᑦ 

ᐃᑲᔪᖅᑐᐃᔪᑦ, ᐋᖅᑭᒃᓱᐃᖃᑕᐅᓗᑎᒃ ᐊᖑᑎᓄᑦ ᐱᓕᕆᖃᑎᒌᒃᑐᓄᑦ ᒪᒃᑯᒃᑐᓄᓪᓗ ᐱᓕᕆᐊᒃᓴᓂᒃ, 

ᑲᔪᓯᑎᑕᐅᕙᒡᓗᑎᒃ ᐊᑦᑕᕐᓇᙱᑦᑐᒥᒃ ᐃᓂᖃᕐᓗᑎᒃ ᓇᓗᓇᐃᖅᑕᐅᓯᒪᔪᓂᑦ ᓄᓇᓕᖕᓂ, ᑭᒻᒥᕈᒻᒥ 

ᓄᓇᕘᓕᒫᒥᓗ. 
 

25. ᓄᓇᕗᑦ ᒐᕙᒪᖓ ᐅᓄᖅᓯᒋᐊᖅᑎᑦᑎᓂᐊᖅᐳᑦ ᑲᑎᖅᓱᖅᑕᒥᓂᒃ ᖃᐅᔨᓴᖅᑕᒥᓂᒡᓗ ᐃᒻᒥᓃᖅᐸᒃᑐᑦ 

ᑎᑎᕋᖅᓯᒪᓂᖏᓐᓂᒃ ᓄᓇᕗᑦ ᓇᖕᒥᓂᖅᑖᓚᐅᙱᓐᓂᖓᓂ 1999−ᖑᑎᓪᓗᒍ. 
 

26. ᓄᓇᕗᑦ ᒐᕙᒪᖓ ᐃᑲᔪᖅᑐᐃᕗᑦ ᓴᖅᑭᑎᑕᐅᔪᒥᒃ ᐃᓄᖕᓄᑦ−ᐊᐅᓚᑕᐅᔪᓂᒃ ᐅᖄᓚᕝᕕᐅᔪᓐᓇᖅᑐᓂᒃ 

ᓄᓇᕘᓕᒫᒥ ᐃᓄᖕᓄᑦ ᐃᑲᔪᖅᑕᐅᔪᒪᔪᓄᑦ ᐊᕐᓇᐃᑦ/ᐊᖑᑎᑦ ᒪᓕᒃᑕᐅᓗᑎᒃ ᐋᓐᓂᖅᓯᖅᑕᐅᕙᒃᑐᑦ, 

ᑕᒪᓐᓇ ᐊᑐᖅᑕᐅᓪᓗᓂ ᐅᖄᓚᕝᕕᐅᔪᓐᓇᖅᑐᒥᒃ ᖃᖓᑦᑎᐊᓵᖅ ᐱᒋᐊᖅᑕᐅᓚᐅᖅᑐᒥᒃ ᑭᕙᓪᓕᕐᒥ. 
 

27. ᓄᓇᕗᑦ ᒐᕙᒪᖓ ᑎᓕᐅᕆᖃᑦᑕᕐᓂᐊᖅᐳᑦ ᑮᓇᐅᔭᑎᒍᓪᓗ ᐃᑲᔪᖅᑐᐃᓗᑎᒃ ᑕᐃᒃᑯᓄᖓ 

ᑲᔪᓯᑎᑦᑎᕙᒃᑐᓄᑦ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᒪᓂᕐᒧᑦ ᐊᔪᕈᓐᓃᖅᓴᕐᓂᕐᒥᒃ ᐃᓱᒪᒃᑯᓪᓗ 

ᖃᓄᐃᙱᑦᑎᐊᕐᓂᕐᒥᒃ, ᓄᓇᓕᖕᓂ ᐊᒻᒪᓗ ᖃᔅᓯᑲᓪᓚᖕᓂ ᓄᓇᓕᖕᓂ ᐱᓕᕆᔨᓄᑦ (ᐃᑲᔪᖅᑐᐃᓗᑎᒃ 

ᐃᑲᔪᖅᑐᐃᔨᓂᑦ) 
 

28. ᓄᓇᕗᒻᒥ ᐃᒡᓗᓕᕆᔨᒃᑯᑦ ᕿᒥᕐᕈᓂᐊᖅᐳᑦ ᑕᐅᑦᑐᒃᓴᖓᓂ ᓇᓗᓇᐃᔭᖅᓯᒪᔪᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓄᑦ ᑐᖅᓲᖏᑦ ᐹᖏᓪᓗ ᑐᓄᐊᓃᑦᑐᑦ ᓴᓇᔭᐅᓯᒪᑦᑎᐊᖁᓪᓗᒋᑦ ᐃᓂᒃᓴᖃᑦᑎᐊᕐᓗᑎᒃ 

ᑐᐊᕕᕐᓇᖅᑐᓕᕆᔨᓄᑦ ᐃᒡᓗᓄᑦ ᐅᐸᒐᒃᓴᐅᔪᓐᓇᕐᓗᑎᒃ ᐊᑐᕐᓗᑎᒃ ᐱᓕᕆᔾᔪᑎᓂᒃ ᐊᒻᒪ ᐱᓕᕆᔾᔪᓯᕐᓂᒃ 

ᐊᑐᐃᓐᓇᐅᔪᓂᒃ ᑐᐊᕕᕐᓇᖅᑐᓕᕆᔨᓄᑦ ᓄᓇᕗᒻᒥ. 
 

29. ᐸᓖᓯᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᓲᖑᕗᑦ ᑭᖑᓪᓕᖅᐹᖅᓯᐅᑎᓂᒃ ᐊᒻᒪ ᐊᑐᓕᖅᑎᑕᐅᔪᓂᒃ 

ᐃᓕᓐᓂᐊᕐᓂᕐᒧᑦ ᐸᕐᓇᐅᑎᒥᒃ ᑐᓴᐅᒪᖁᓪᓗᒋᑦ ᐃᖅᑲᓇᐃᔭᖅᑎᑦ ᐅᐸᒃᑕᐅᖅᑳᖅᐸᒃᑐᑦ 

ᐃᖅᑲᓇᐃᔭᖅᑎᑦ ᐊᓯᔾᔨᖅᑕᐅᔪᑦ ᒥᒃᓵᓄᑦ ᐃᓱᒪᓕᕆᓂᕐᒧᑦ ᐱᖁᔭᕐᒥ ᐊᒻᒪ ᒪᓕᒋᐊᓕᖏᓐᓂᒃ. 
 

30. ᐸᓖᓯᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᓯᕗᒻᒧᐊᒃᑎᑦᑎᕙᓪᓕᐊᖏᓐᓇᕐᓂᐊᖅᐳᑦ, ᑐᓴᖅᑕᐅᑎᑦᑎᓗᑎᒃ, 

ᓴᖅᑭᔮᖅᑎᑦᑎᒃᑲᓐᓂᕐᓗᑎᒃ ᐊᒻᒪ ᑲᔪᓯᑎᑦᑎᓗᑎᒃ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ ᐋᖅᑭᒃᑕᐅᓯᒪᔪᓂᒃ 

ᐃᓅᓯᕗᑦ ᐊᓐᓂᕐᓇᖅᑐᑦ ᐱᓕᕆᔾᔪᑎᒃᓴᑦ ᐸᕐᓇᐅᑎᖓᓂ 2024-2029−ᒧᑦ 
 

31. ᐸᓖᓯᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᕙᓪᓕᐊᖏᓐᓇᕐᓂᐊᖅᐳᑦ ᐱᓇᓱᐊᕈᓯᑕᒫᑦ ᑐᑦᑕᕐᕕᖕᓂ 

ᑲᑎᒪᖃᑦᑕᕐᓗᑎᒃ, ᓄᓇᓕᓕᒫᓂᒃ, ᐸᓖᓯᒃᑯᑦ ᐊᒻᒪ ᐋᓐᓂᐊᕕᖕᒥ ᐱᓕᕆᔨᑦ ᐊᐅᓚᑦᑎᔪᓐᓇᕐᓗᑎᒃ 

ᐱᓇᔪᒃᑕᐅᔪᓂᒃ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ. 
 

32. ᓄᓇᕗᑦ ᒐᕙᒪᖓ ᓇᓗᓇᐃᖅᓯᓂᐊᖅᐳᖅ ᐃᒻᒥᓃᕐᓂᖅ ᑐᐊᕕᕐᓇᖅᑐᒦᓐᓂᖓᓂ ᓄᓇᕗᒻᒥ. 

8.0 ᐱᐊᓂᒍᑎᒋᓗᒍ  
ᑐᖁᖓᔪᓕᕆᔨᒻᒪᕆᐅᑉ ᑎᑎᕋᕐᕕᖓ ᓇᓗᓇᐃᖅᓯᔪᒪᕗᖅ ᐃᑲᔪᖅᑕᐅᓚᐅᕐᓂᖏᓐᓂᒃ ᐸᓖᓯᒃᑯᓐᓂ, ᐋᓐᓂᐊᕐᕕᖕᒥ 

ᐃᖢᐊᖅᓴᐃᔨᓂᑦ, ᐋᓐᑎᐅᕆᐅᒥ ᐋᓐᓂᐊᕆᔭᐅᔪᓂᒃ ᖃᐅᔨᓴᖅᑎᓂᒃ ᐋᑐᕚᒥ, ᐃᓗᐊᖅᓴᐃᔨᑦ ᖃᐅᔨᓴᖅᑎᒻᒪᕆᐅᑉ 

ᐊᒡᓚᕝᕕᖓᓂ ᐃᐊᑦᒪᓐᑕᓐᒥ, ᑭᐊᓕ ᐃᓗᕕᖅᓯᐅᕐᕕᖕᒧᑦ ᐋᑐᕚᒥ, ᑳᓂᓕ−ᒪᑭᓐᓕ ᐃᓗᕕᖅᓯᐅᕐᕕᓕᕆᔨᑦ 

ᐃᐊᑦᒪᓐᑕᓐᒥ, ᐊᒥᓱᓪᓗ ᐊᓯᖏᑦ ᖃᐅᔨᓴᖅᑎᐅᖃᑕᐅᔪᑦ ᐅᕙᑦᑎᓐᓂᒃ ᐃᑲᔪᓚᐅᖅᑐᑦ ᐃᓅᔪᓐᓃᖅᑐᖃᖅᑎᓪᓗᒍ 

ᖃᐅᔨᓴᖅᑎᓪᓗᑕ. 

ᑐᖁᖓᔪᓕᕆᔨᒻᒪᕆᐅᑉ ᑎᑎᕋᕐᕕᖓ ᖁᔭᓕᔪᒪᕗᑦ ᓄᓇᕗᒻᒥ ᓄᓇᓕᖕᓂ ᑐᖁᖓᔪᓕᕆᔨᓂᒃ 

ᐱᓕᕆᔪᒪᓪᓚᕆᖕᓂᖏᓐᓄᑦ ᐱᓕᕆᑦᑎᐊᕋᓱᓪᓚᕆᒃᖢᑎᒡᓗ. 

